
I . ՆԵՐԱԾՈՒԹՅՈՒՆ
«Երեխայի իրավունքների պաշտպանության 2016 թվականի  տարեկան ծրագիրը»   (այսուհետ` ծրագիր) մշակվել է «Երեխայի իրավունքների մասին» Հայաստանի Հանրապետության օրենքի 33  և 34 հոդվածների պահանջներին համապատասխան: 
 Ծրագիրը կազմելիս հաշվի են առնվել ՀՀ վարչապետի 2014 թվականի դեկտեմբերի 16-ի N1253-Ա որոշմամբ հաստատված հավելվածի 46-րդ կետի 4-ի ա)  ենթակետը և      ՀՀ կառավարության 2012 թվականի դեկտեմբերի  27-ի N1694-Ն որոշմամբ ամրագրված քաղաքականության հիմնական ուղղություններն ու նպատակները:

 Ծրագիրը համահունչ է Հայաստանի Հանրապետության կառավարության 2014 թվականի մայիսի 27-ի N442-Ն որոշմամբ հաստատված «ՀՀ 2014-2025 թվականների հեռանկարային զարգացման ծրագրի» դրույթներին, համապատասխանում է երեխայի իրավունքների պաշտպանության ոլորտում ստանձնած միջազգային պարտավորություններին և ուղղված է կյանքի դժվարին իրավիճակում հայտնված երեխաների սոցիալական պաշտպանության հիմնախնդիրների լուծմանը: 

II. Տարեկան ծրագրի նպատակը և խնդիրները
1) Ծրագրի նպատակն է`

ա.   սոցիալական  պաշտպանության ոլորտում` կյանքի դժվարին իրավիճակում հայտնված երեխայի սոցիալական պաշտպանության երաշխիքների ապահովումը, այլընտրանքային  ծառայությունների ցանցի զարգացումը, երեխաների խնամքի և պաշտպանության հաստատությունների բարելավումը, նշված հաստատություններում խնամվող երեխաների կյանքի որակի բարելավումը, նրանց ինտեգրումը հասարակություն, 

բ.  առողջապահության  ոլորտում` երեխաների բժշկական օգնության որակյալ և մատչելի ծառայությունների ապահովումը, ինչպես նաև հիվանդությունների կանխարգելման միջոցառումների իրականացումը` ուղղված մանկական մահացության և հիվանդացության ցուցանիշների նվազեցմանը, 

գ.  կրթության ոլորտում` համակարգի շարունակական զարգացումը, միջազգային ասպարեզում նրա մրցունակության ապահովումը, կրթության առանձնահատուկ պայմանների կարիք ունեցող երեխաների որակյալ հիմնական կրթության ապահովումը, հանրակրթական դպրոցներում ներառական կրթության հնարավորության ապահովումը, սովորողների հետաքրքրությունների և նախասիրությունների բավարարումը, 

դ. մշակույթի ոլորտում` երեխայի գեղագիտական և ստեղծագործական կարողությունների զարգացումը, գե​ղա​գի​տա​կան դաս​տիա​րա​կութ​յունը, ինչպես նաև  մշակութային արժեքների ճանաչումն ապահովելը,  

ե. անչափահասների արդարադատության ոլորտում` ի​րա​վա​խախ​տում​ներ կա​տա​րած ան​չա​փա​հաս​նե​րի վերականգնողական կենտրոնների ցանցի ընդլայնումը, անչափահաս դատապարտյալների զբաղվածության ապահովումը:

2) Ծրագրի խնդիրն է`

ա.  սոցիալական պաշտպանության ոլորտում` Կյանքի դժվարին իրավիճակում հայտնված` այդ թվում առանց ծնողական խնամքի մնացած, ծնողների խնամքից զրկվելու վտանգի տակ գտնվող, ինչպես նաև աճի և զարգացման համար անբարենպաստ և վտանգավոր կենսապայմաններում հայտնված երեխաների, նրանց ընտանիքների հիմնախնդիրների վերհանումը, սոցիալմանկավարժական, սոցիալհոգեբանական գործնական աջակցության ցուցաբերումը, Երեխաների իրավունքների պաշտպանության եռաստիճան համակարգի հզորացումը, սոցիալական պաշտպանության ոլորտի այլընտրանքային համակարգի ընդլայնումը և հզորացումը,

բ.  առողջապահության ոլորտում` ամբուլատոր-պոլիկլինիկական բուժօգնության  ապահովումը, հիվանդանոցային բուժօգնության ապահովումը, վերականգնողական-առողջարանային բուժման  ապահովումը,  

գ. կրթության ոլորտում`  նախադպրոցական կրթության ծառայությունների որակի ու մատչելիության ապահովումը, կրթության առանձնահատուկ պայմանների կարիք ունեցող երեխաների վկայագրման չափորոշիչների և կիրառվող գործիքների կատարելագործումը, ներառական կրթություն իրականացնող դպրոցների ցանցի ընդլայնումը, 

դ.  մշակույթի ոլորտում` գե​ղար​վես​տա​կան կրթութ​յան մատ​չե​լիութ​յան ա​պա​հո​վումը, գե​ղար​վես​տա​կան կրթա​կան հաս​տա​տութ​յուն​նե​րի բնա​կա​նոն գոր​ծու​նեութ​յան ա​պա​հո​վումը, ու​սուց​ման մատ​չե​լիութ​յան ա​պա​հո​վումը արտադպրոցա​կան գե​ղար​վես​տա​կան դաս​տիա​րա​կութ​յան շրջա​նակ​նե​րում՝ մաս​նա​վո​րա​պես սահմանափակ կարողություններ ունեցող, սո​ցիա​լա​պես ա​նա​պա​հով, ա​ռանց ծնո​ղա​կան խնամ​քի մնա​ցած  ե​րե​խա​նե​րի մշա​կու​թա​յին կրթութ​յան ա​պա​հո​վմամբ, 

ե. անչափահասների արդարադատության ոլորտում` ինչպես անչափահասների կողմից, աjնպես էլ նրանց նկատմամաբ կատարվող հանցագործությունների և այլ իրավախախտումների կանխարգելման և բացահայտման ուղղությամբ տարվող աշխատանքների իրականացման աջակցություն:

Երեխաների սոցիալական պաշտպանության ոլորտում ՀՀ կառավարության կողմից վերջին տարիների իրականացված քաղաքականության հիմնական նպատակը կյանքի դժվարին իրավիճակում հայտնված երեխաների կյանքի որակի բարելավումն է, նրանց  սոցիալական պաշտպանությունն ու հասարակության մեջ ինտեգրումը:

3. Տարեկան ծրագրի նպատակն է` 

Երեխաների իրավունքների և շահերի պաշտպանությունը, սոցիալական պաշտպանվածության ապահովումը, այդ թվում`

1) Կյանքի դժվարին իրավիճակում հայտնված երեխայի սոցիալական պաշտպանության երաշխիքների ապահովումը, երեխայի և նրա ընտանիքի  կարիքների բավարարումը, այլընտրանքային ծառայությունների ցանցի զարգացումը, երեխաների խնամքի և պաշտպանության հաստատություններում խնամվող երեխանեի կյանքի որակի  բարելավումը, նշված հաստատություններում խնամվող երեխաների ինտեգրումը հասարակությանը, ընտանիքի, կանանց և երեխաների իրավունքների և շահերի պաշտպանությունը, սոցիալական պաշտպանության իրավունքի ապահովումը, այդ թվում`  մինչև 18 տարեկան առանց ծնողական խնամքի մնացած երեխաների խնամքի, դաստիարակության, ուսման, ֆիզիկական և մտավոր զարգացման համար նպաստավոր պայմանների ստեղծումը, սոցիալհոգեբանական և բժշկական վերականգնման իրականացումը, երեխայի՝ ընտանիքում ապրելու իրավունքի ապահովումը, իսկ վերջինիս  բացակայության դեպքում` ընտանեկանին առավել մոտ կենսապայմանների ապահովումը, մանկատանը խնամվող առանց ծնողական խնամքի մնացած երեխաների` ընտանիքում ապրելու իրավունքի ապահովումը.

2) երեխաների խնամքի և պաշտպանության գիշերօթիկ հաստատություներում և մանկատներում խնամվող մինչև 18 տարեկան երեխաների` ընտանիք վերադարձի ապահովումը, հաստատություններում տեղավորման ենթակա` կյանքի դժվարին իրավիճակում հայտնված երեխաների մուտքի կանխարգելումը հաստատություններ.

3) մանկատների շրջանավարտների սոցիալական պաշտպանությունը, նրանց հետագա ինքնուրույն կյանքի կազմակերպումը և հասարակությանը ինտեգրման գործընթացի համակարգումը.

4) կյանքի դժվարին իրավիճակում հայտնված` 6-18 տարեկան առանց ծնողական խնամքի մնացած, ծնողների խնամքից զրկվելու վտանգի տակ գտնվող, ինչպես նաև աճի և զարգացման համար անբարենպաստ և վտանգավոր կենսապայմաններում հայտնված երեխաների, նրանց ընտանիքների հիմնախնդիրների վերհանումը,  սոցիալմանկավարժական, սոցիալհոգեբանական գործնական աջակցության ցուցաբերումը.

5) մանկատան սաների խնամքի և դաստիարակության, ֆիզիկական և մտավոր զարգացման, կրթության գործընթացին աջակցությունը 

6) հաստատություն երեխայի մուտքի կանխարգելումը` խնամատար ընտանիքում  խնամվող  երեխայի խնամքի և դաստիարակության ապահովման շնորհիվ:

7) այլընտրանքային ծառայությունների ընդլայնման միջոցով երեխաների հոսքի նվազեցումը մանկատներ և հատուկ հանրակրթական հաստատություններ, 6-18 տարեկան երեխաների սոցիալական վերականգնումը, շուրջօրյա խնամքն ու դաստիարակությունը:

8) հասարակական կյանքի տարբեր ոլորտներում քաղաքացիների համար հավասար իրավունքների և հավասար հնարավորությունների ապահովումը` անկախ սեռից:

9) Հայաստանի Հանրապետությունում թրաֆիքինգի և բռնության երևույթի կանխարգելման աշխատանքները: 

4.  Հաշվի առնելով խնդրի շարունակական բնույթը, առաջիկա տարիներին անհրաժեշտ է աշխատանքներն ուղղել մի շարք խնդիրների լուծմանը, մասնավորապես.

Ծրագրի խնդիրն է`

կյանքի դժվարին իրավիճակում հայտնված երեխաների կարիքների  բավարարման սահմանափակ հնարավորությունները,

1)նախարարության համակարգի մանկատներում և երեխաների խնամքի և պաշտպանության գիշերօթիկ հաստատություններում խնամվող երեխաների հոսքի կանխարգելման և խնամվողների թվի նվազեցման սահմանափակ հնարավորությունները,  

Խարբերդի մասնագիտացված մանկատան չափահաս սաների հաստատությունից  դուրսբերման անհրաժեշտությունը  

վերականգնողական ծառայությունների պակասը,

այլընտրանքային ծառայությունների պակասը,

2)բռնության ենթարկված անձանց սոցիալական աջակցության մեխանիզմների բացակայությունը, 

3)թրաֆիքինգի զոհերի վերականգնման սահմանափակ հնարավորությունները:

5)թրաֆիքինգի զոհերի և նրանց տրամադրվող աջակցության նվազագույն 6)չափորոշիչների բացակայությունը: 

Կյանքի դժվարին իրավիճակում հայտնված երեխաների աջակցության քաղաքականությունն ուղղված է այդ երեխաների սոցիալական պաշտպանության երաշխիքների ապահովմանը, նրանց մատուցվող այլընտրանքային  ծառայությունների ցանցի զարգացմանը, ինչպես նաև երեխաների խնամքի և պաշտպանության հաստատություններում մատուցվող ծառայությունների որակի բարելավմանը, նրանցում խնամվող երեխաների խնամքի, դաստիարակության, ուսման,  ֆիզիկական զարգացման և հասարակությանն  ինտեգրման համար նպաստավոր պայմանների ստեղծմանը: 

   Հայաստանի Հանրապետությունում ձևավորվել և գործում է երեխաների պաշտպանության եռաստիճան համակարգ` ազգային, մարզային և համայնքային մակարդակներում, որի նպատակը` երեխաների պաշտպանության միասնական և համակարգված քաղաքականության իրականացման ապահովումն է:

   ՀՀ վարչապետի որոշմամբ ստեղծվել և 2005 թվականից գործում է երեխաների պաշտպանության ազգային հանձնաժողովը, որի գործունեությունը հիմնականում ուղղված է երեխաների իրավունքների և շահերի պաշտպանության երաշխիքների ապահովման միասնական պետական քաղաքականության իրականացմանը, ինչպես նաև երեխաների իրավունքների և շահերի պաշտպանությունն իրականացնող պետական կառավարման մարմինների, հասարակական, քաղաքական, գիտական և այլ կազմակերպությունների համագործակցության համակարգմանը: 

 2006 թվականից գործում են մարզպետարանների (Երևանի քաղաքապետարանի) ընտանիքի, կանանց և երեխաների իրավունքների պաշտպանության  բաժինները, որոնց խնդիրն է մարզում` ՀՀ կառավարության կողմից հաստատված երեխաների պաշտպանությանն ուղղված քաղաքականության իրականացումը, կյանքի դժվարին իրավիճակում հայտնված երեխայի իրավունքների պաշտպանության ապահովումը և նպատակային ծրագրերի մշակումը և իրագործումը: 

  Հայաստանի Հանրապետության Ընտանեկան օրենսգրքով ամրագրված` խնամակալության և հոգաբարձության մարմինները հանդիսանում են երեխաների իրավունքների պաշտպանության առաջին մակարդակը, որոնք համագործակցելով մարզպետարանների աշխատակազմերի ընտանիքի, կանանց և երեխաների իրավունքների պաշտպանության բաժինների հետ, իրականացնում են երեխաների իրավունքների պաշտպանությունը համայնքներում:

5. Սոցիալական ոլորտում «Երեխաների իրավունքների պաշտպանության տարեկան ծրագրի շրջանակում իրականացվում են հետևյալ միջոցառումները.

1) «Բնակչության սոցիալական պաշտպանության ընդհանուր տիպի և հատուկ (մասնագիտացված)  հաստատություններում  (մանկատներում) երեխաների շուրջօրյա խնամքի ծառայություններ» միջոցառման շրջանակներում համաձայն ՀՀ կառավարության 2004թ. օգոստոսի 5-ի N 1324-Ն և ՀՀ կառավարության 2007թ. մայիսի 31-ի «Մանկատանը, երեխաների խնամքի և պաշտպանության գիշերօթիկ հաստատությունում (անկախ դրա կազմակերպական-իրավական ձեվից) խնամվող, ինչպես նաևվ հատուկ հանրակրթական ուսումնական հաստատությունում սովորող երեխայի խնամքի և սպասարկման նվազագույն չափորոշիչները հաստատելու մասին» N 815-Ն որոշումների` 2015 թվականի ՀՀ պետական բյուջեով հաստատված հունվար-հունիս ամիսներին կատարվել է ճշտում. 735 երեխայի փոխարեն հուլիս ամսից 705  առանց ծնողական խնամքի մնացած 0-18 տարեկան երեխա կխնամվի  նախարարության համակարգում գործող երեխաների շուրջօրյա խնամքի 6 հաստատությունում: (այսուհետ` մանկատուն), որտեղ իրականացվում են նրանց շուրջօրյա խնամքն ու դաստիարակությունը` սոցիալհոգեբանական վերականգնման աշխատանքները, իրավունքների և օրինական շահերի պաշտպանությունը, սնունդով, հագուստով և կենցաղային իրերով ապահովումը, ուսուցման և բժշկական օգնության կազմակերպումը: Վերը նշված 6 մանկատնից 3-ը ընդհանուր տիպի է, 3-ը` մասնագիտացված, որտեղ հաստատված 505 երեխայի փոխարեն նույն ժամանակաշրջանում իրսկսնսցվում են  կենտրոնական նյարդային համակարգի ախտահարումներով, բնածին և ձեռքբերովի ֆիզիկական և մտավոր արատներ ունեցող շուրջ 445 երեխայի շուրջօրյա խնամքն ու դաստիարակությունը: 

Ս.թ. հուլիս ամսից համակարգի մանկատներում խնամվում է 660 երեխա /445 երեխա` մասնագիտացված մանկատներում/, ինչը պայմանավորված է Խարբերդի չափահաս 80 սանի տեղափոխման հանգամանքով:
2) «Հայաստանի Հանրապետության երեխաների շուրջօրյա խնամք և պաշտպանություն իրականացնող հաստատություններում խնամվող երեխաներին ընտանիքներ վերադարձնելու  ծառայություններ  /բեռնաթափում/» միջոցառումն իրականացվում է նախարարության և «Առավոտ» հասարակական կազմակերպության հետ կնքված պայմանագրի համաձայն ՀՀ Լոռու և Շիրակի մարզերում, որը նախատեսում է երեխաների շուրջօրյա խնամք և պաշտպանություն իրականացնող գիշերօթիկ հաստատություններից երեխաներին  վերադարձնել կենսաբանական ընտանիքներ, ինչպես նաև  կանխարգելել  նրանց մուտքը հաստատություններ:

 ՀՀ Լոռու մարզում իրականացվող միջոցառման շրջանակում հաստատություններից յուրաքանչյուր տարի կենսաբանական ընտանիք է վերադառնում  և կանխարգելվում է 50 երեխայի մուտքը հաստատություններ: 2014թ. միոցառումն իրականացվում է նաև ՀՀ Շիրակի մարզում: Նշված երկու մարզում իրականացվող միջոցառման շրջանակներում հաստատություններից յուրաքանչյուր տարի կենսաբանական ընտանիք է վերադառնում և կանխարգելվում է 100 երեխայի մուտքը հաստատություններ: 

  Միջոցառման շրջանակում 100 երեխայի ընտանիքներին տրամադրվում է դրամական օժանդակության փաթեթ:

3) «Կենսաբանական ընտանիքներ տեղափոխված երեխաների ընտանիքներին բնաիրային օժանդակության փաթեթի տրամադրում» միջոցառումը վերոնշյալ միջոցառման բաղկացուցիչ մասն է կազմում:

 ՀՀ Լոռու մարզում իրականացվող սույն միջոցառման շրջանակում յուրաքանչյուր տարի 50 երեխայի ընտանիքների տրամադրվում է աջակցություն` սննդի զամբյուղ, գրենական պիտույքներ և դասագրքեր, էներգետիկ ծառայությունների փոխհատուցում: Քանի որ 2014 թվականից միջոցառումն իրականացվում է նաև ՀՀ Շիրակի մարզում, միջոցառման  շրջանակում 50 երեխայի ընտանիքների տրամադրվում է  նույնպիսի աջակցություն:

«Պետական աջակցություն Հայաստանի Հանրապետության մանկատների  շրջանավարտներին» Միջոցառումն իրականացվել է 2003 թվականից և ունի երկու բաղադրիչ. 

4) «Երեխաներին խնամք տրամադրող` բնակչության սոցիալական պաշտպանության   ընդհանուր  տիպի և հատուկ (մասնագիտացված) հաստատությունների (մանկատների) շրջանավարտներին   աջակցություն և խորհրդատվություն» 

ՀՀ կառավարության 2014թ. դեկտեմբերի 18-ի N1452-Ն որոշման համաձայն 2003-2013 թվականներին իրականացվել է ՀՀ պետական բյուջեի «Աջակցություն և խորհրդատվություն ՀՀ մանկատների շրջանավարտներին» միջոցառումը: Դրա  շրջանակում մանկատների շրջանավարտների համար իրականացվել են սոցիալական պաշտպանության միջոցառումներ` շրջանավարտների ուսումնասիրություն, կարիքների գնահատում, մասնագիտական կողմնորոշում, ուսուցում, վերապատրաստում, բժշկական օգնություն, իրավաբանական աջակցության տրամադրում, սոցիալհոգեբանական աջակցություն, բնակելի տարածքի ապահովում:

2014 թվականից ծրագիրն իրականացվում է Վանաձոր և Գավառ քաղաքներում` «Վանաձորի մանկատուն» ՊՈԱԿ-ի և «Գավառի մանկատուն» ՊՈԱԿ-ի 18-23 տարեկան շրջանավարտների համար: 

 Ծրագրի նպատակն է ապահովել մանկատների շրջանավարտների սոցիալական պաշտպանությունը, ստեղծել բավարար պայմաններ հետագա կյանքի ինքնուրույն կազմակերպման և նրանց հասարակությանը ինտեգրելու համար:

5) «Բնակչության սոցիալական պաշտպանության ընդհանուր տիպի և հատուկ (մասնագիտացված)  հաստատությունների  (մանկատների) շրջանավարտներին միանվագ դրամական օգնության տրամադրում» միջոցառումը, որի  շրջանակում մանկատների  15 շրջանավարտի տրամադրվում է միանվագ դրամական օգնություն:                                                                                                                                                                                                                                                                                                                                                                                                                                                                 6) Սոցիալական հոգածության ցերեկային կենտրոնների երեխաների սոցիալական ծառայությունների տրամադրում» միջոցառման շրջանակում համաձայն ՀՀ կառավարության 2006 թվականի դեկտեմբերի 7-ի N1877-Ն որոշման` նախարարության համակարգի երեխաների սոցիալական հոգածության 3 կենտրոնի կողմից ծառայություններ են տրամադրվում ռիսկի ենթակա 6-18 տարեկան շուրջ 300 երեխայի և նրանց ընտանիքներին: 

7) «Կյանքի դժվարին իրավիճակում հայտնված երեխաների համար  ժամանակավոր խնամքի տրամադրման  ծառայություններ» միջոցառման շրջանակում, համաձայն ՀՀ կառավարության 2012 թվականի  դեկտեմբերի  20-ի «Հայաստանի Հանրապետության սոցիալական ապահովության նախարարության «Երևանի «Զատիկ» մանկատուն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի հունվարի 23-ի N209-Ն որոշման մեջ փոփոխություններ կատարելու մասին» N1659-Ն որոշման, «Երևանի երեխաների «Զատիկ» սոցիալական աջակցության կենտրոն»-ի կողմից յուրաքանչյուր տարի  կյանքի դժվարին իրավիճակում հայտնված 3-18 տարեկան թվով 20 երեխայի տրամադրվում է մինչև 6 ամիս ժամկետով շուրջօրյա խնամք` մինչև նրան կենսաբանական ընտանիք  վերադարձնելը,  մանկատանը կամ երեխաների խնամքի և պաշտպանության գիշերօթիկ հաստատությունում տեղավորելը:
8) «Երեխաների գիշերօթիկ խնամքի և պաշտպանության ծառայություններ» միջոցառման   շրջանակներում,  համաձայն ՀՀ կառավարության 2006 թվականի նոյեմբերի 9-ի N1735-Ն որոշման, սոցիալապես անապահով, ընտանիքների անապահովության  գնահատման համակարգում հաշվառված ընտանիքների դպրոցահասակ 800 երեխա խնամվում  է երեխաների խնամքի և պաշտպանության գիշերօթիկ 8 հաստատությունում, որտեղ երեխաների խնամքը տարանջատվում է կրթությունից և կազմակերպվում է հանրակրթական դպրոցներում` երեխային հասարակությանն ինտեգրելու նպատակով: 

Ս.թ. հուլիս ամսից` պայմանավորված Երևանի երեխաների խնամքի և պաշտպանության գիշերօթիկ հաստատության վերակազմակերպմամբ` համակարգում գործում է 7 հաստատություն, որտեղ խնամվում է 730 երեխա:

9) «Երեխաների խնամքի ցերեկային կենտրոնների կողմից դժվար իրավիճակում հայտնված  երեխաների սոցիալական հոգածության ծառայություններ» միջոցառման շրջանակներում «Հույսի կամուրջ» հասարակական կազմակերպության Դիլիջան, Իջևան, Բերդ և Նոյեմբերյան քաղաքների 4 կենտրոնում  ծառայություններ են մատուցվում նշված  համայնքների հատուկ կարիքներով, հաշմանդամ, սոցիալհոգեբանական և այլ խնդիրներ ունեցող երեխաների: Կենտրոնների ծառայություններից  օգտվում է  շուրջ 250 երեխա:

  «Հույսի կամուրջ» հասարակական կազմակերպությունը 2008 թվականից իր գործունեությունն իրականացնում է ՀՀ աշխատանքի և սոցիալական հարցերի նախարարության համաֆինանսավորմամբ: Նշված կենտրոնների 84 աշխատակցի աշխատավարձ է տրամադրվում  ՀՀ պետական բյուջեից:

10) «Բնակչության սոցիալական պաշտպանության ընդհանուր տիպի և հատուկ (մասնագիտացված)  հաստատություններում  (մանկատներում) խնամվող դպրոցահասակ երեխաներին դրամական աջակցության տրամադրում» միջոցառման  շրջանակում, համաձայն ՀՀ կառավարության 2004թ. օգոստոսի 5-ի N1324-Ն որոշման,  մանկատներում խնամվող 7-18  տարեկան 195 դպրոցահասակ երեխայի տրամադրվում է մանր ծախսերի համար նախատեսված գումար /գրպանի գումար/: 

11) «Խնամատար ընտանիքում երեխայի խնամքի և դաստիարակության աջակցության տրամադրում» միջոցառման շրջանակում, համաձայն ՀՀ կառավարության 2008 թվականի մայիսի 8-ի N459-Ն որոշման, յուրաքնչյուր տարի մանկատան առանց ծնողական խնամքի մնացած 17 երեխա խնամվում է  խնամատար ընտանիքներում` մինչև նրանց 18 տարին լրանալը: 

 12) «Հաշմանդամ երեխաներին ցերեկային խնամքի ծառայությունների մատուցում Երևանի Մալաթիա-Սեբաստիա վարչական շրջանի N92 ներառական մանկապարտեզում» միջոցառումն շրջանակում 18 աշխատակցի միջոցով իրականացնում է կյանքի դժվարին իրավիճակում հայտնված երեխաների, այդ թվում մտավոր և ֆիզիկական զարգացման  ծանր  խանգարումներ ունեցող մինչև 6 տարեկան երեխաների միջամտությունը, մասնավորապես ինքնասպասարկման և հաղորդակցման հմտությունների զարգացումը, ինտեգրումն ու կյանքի որակի բարելավումը, մտավոր և ֆիզիկական զարգացման ծանր խանգարումներով երեխաներ ունեցող ընտանիքների սոցիալական և  հոգեբանական խնդիրների թեթևացումը:  Կազմակերպության կողմից հիմնված ցերեկային խնամքի կենտրոնի շահառուներն են  մտավոր և ֆիզիկական զարգացման ծանր խանգարումներ ունեցող  24 երեխա: Միջոցառումն իրականացնում է ՀՀ աշխատանքի և սոցիալական հարցերի նախարարության համաֆինանսավորմամբ` 18 աշխատակցի տրամադրվում է աշխատավարձ:

13) «Թրաֆիքինգի զոհերին սոցիալհոգեբանական վերականգնողական օժանդակության տրամադրման նպատակով պետական աջակցություն» միջոցառումն ուղղված է Հանրապետությունում մարդկանց շահագործման երևույթի կանխարգելմանն ուղղված քաղաքականության շարունակականության ապահովմանը, որի շրջանակում նախարարության և «ԱՄՔՈՐ» հասարակական կազմակերպության հետ կնքված պայմանագրի համաձայն յուրաքանչյուր տարի  թրաֆիքինգի զոհերին (32 անձի) տրամադրվում են սոցիալհոգեբանական վերականգնողական ծառայություններ: 

 Բնակչության խոցելի խմբերից՝ հոգեկան առողջության խնդիրներ ունեցող անձանց խնամքի համար ՀՀ կառավարության 2015թ. ապրիլի 2-ի N381-Ն որոշմամբ <Երևանի երեխաների խնամքի և պաշտպանության թիվ 1 գիշերօթիկ հաստատություն> պետական ոչ առևտրային կազմակերպության   վերակազմակերպման արդյունքում ստեղծվել է <Ձորակ> հոգեկան առողջության խնդիրներ ունեցող անձանց խնամքի կենտրոն», պետական ոչ առևտրային կազմակերպությունը, որն  իրականացնում է հոգեկան առողջության խնդիրներ ունեցող՝ 18 տարին լրացած անձանց  շուրջօրյա  խնամք, սննդի ապահովում, առաջնային բժշկական օգնության և սպասարկման ծառայությունների տրամադրում, սոցիալհոգեբանական օգնություն, իրավական խորհրդատվություն, պրոթեզաօրթոպեդիկ և վերականգնողական պարագաների տրամադրում, ինչպես նաև կազմակերպում նրանց բժշկասոցիալական փորձաքննության և հիվանդանոցային բժշկական օգնություն և սպասարկում իրականացնող կազմակերպություններ ուղեգրման աշխատանքները և ազատ ժամանցի և աշխատանքային թերապիայի կազմակերպումը:

 <Խարբերդի մասնագիտացված մանկատուն> պետական ոչ առևտրային կազմակերպության 180 չափահաս սանից 80-ը տեղափոխվել է <Ձորակ> հոգեկան առողջության խնդիրներ ունեցող անձանց խնամքի կենտրոն», որտեղ կիրականացվի նրանց հետագա խնամքը:

  2016 թվականի ընթացքում կմշակվեն և կիրականացվեն  որդեգրող, որդեգրել ցանկացող ընտանիքների (անձանց) և խնամատար ընտանիքների անդամների (ծնողների ու երեխաների), խնամակալության և հոգաբարձության մարմինների, ինչպես նաև երեխաների խնամքի և պաշտպանության հաստատությունների մասնագետների ուսուցողական ծրագրեր, ինչպես նաև` Երեխայի իրավունքների պաշտպանության քաղաքականության իրազեկման աշխատանքներ:

  Նախատեսվում է ստեղծել երեխայի հանդեպ բռնության երևույթը բնութագրող տեղեկատվության համակարգ:

  Կմշակվի և ՀՀ աշխատանքի և սոցիալական հարցերի նախարարի կողմից կհաստատվի  երեխաների խնամքի վերաբերյալ մասնագիտական աջակցության կարգը, կիրականացվի որդեգրված և խնամատարության հանձնված երեխաների խնամքի նկատմամբ վերահսկողություն: 

   Կմշակվի և ՀՀ աշխատանքի և սոցիալական հարցերի նախարարի կողմից կհաստատվի «Հայաստանի Հանրապետությունում երեխայի իրավունքների պաշտպանության համակարգում անմիջականորեն սոցիալական ծառայություններ տրամադրող մարմինների վերակառուցման, կարողությունների հզորացման ծրագիրը և միջոցառումների ժամանակացույցը հաստատելու մասին» հրամանը:

    Կմշակվի և ՀՀ կառավարություն ներկայացվի «Հայաստանի Հանրապետությունում կյանքի դժվարին իրավիճակում հայտնված ընտանիքներին համայնքահեն բազմաբնույթ սոցիալական ծառայությունների տրամադրման համակարգի ստեղծման ծրագիրը և միջոցառումների ժամանակացույցը հաստատելու մասին» ՀՀ կառավարության որոշման նախագիծը:

   Կապահովվի ընտանիքի ու երեխայի իրավունքների պաշտպանության հարցերով  իրավասու բոլոր սուբյեկտների (այսուհետ` սոցիալական ցանց) արդյունավետ համագործակցություն: 

    Կիրականացվի հետազոտություն աշխատող երեխաների վերաբերյալ, երեխաների աշխատանքային շահագործման կանխարգելմանն ուղղված առաջարկություններ կներկայացվեն ՀՀ Երեխաների իրավունքների պաշտպանության ազգային հանձնաժողովին:

    Կիրականացվեն հատուկ մանկավարժության և հաշմանդամ երեխաների խնամքի արդի մեթոդաբանության վերաբերյալ վերապատրաստման  դասընթացներ:

6. Վերջին երկու տարվա  ոլորտի (համակարգի) զարգացման միտումները`

2013-2014թթ շարունակվել է իրականացվել ՀՀ աշխատանքի և սոցիալական հարցերի նախարարության համակարգի շուրջօրյա խնամքի հաստատություններում (մանկատներում) երեխաների խնամքի և դաստիարակության ապահովումը: 

 1) ՀՀ պետական բյուջեից շուրջօրյա խնամքի հաստատություններին հատկացված ֆինանսական միջոցները տարեցտարի աճել են` պայմանավորված փափուկ գույքի ավելացմամբ և այլն: 2013 թվականին հատկացվել է 2,056,084.9 հազ. դրամ` 760 երեխայի շուրջօրյա խնամքի իրականացման համար, 2014 թ.` 2,253,309,8 հազ. դրամ` 745 երեխայի շուրջօրյա խնամքի իրականացման համար, 2015թ. հաստատվել է 2,248,518.7 հազ. դրամ` 735 երեխայի շուրջօրյա խնամքի իրականացման համար: 

Ս.թ. հուլիս ամսից կատարվել է ճշտում՝ տարեկան ֆոնդը կազմել է 2,167,440.7 հազ դրամ՝ միջին հաշվով 705 երեխայի խնամքի համար: 

Սոցիալտնտեսական ծանր պայմաններով պայմանավորված ավելացել է առողջական խնդիրներ ունեցող երեխաների թիվը մասնագիտացված մանկատներում: 2012թ. շուրջօրյա խնամքի հաստատություններում 2014թ. շուրջ 720 երեխայից 500-ը  մասնագիտացված մանկատներում խնամվող կենտրոնական  նյարդային համակարգի  ախտահարումներով, բնածին և ձեռքբերովի ֆիզիկական և մտավոր  արատներ ունեցող երեխաներ են: Ընդհանուր տիպի մանկատներում, մասնավորապես, Երևանի <<Մանկան տանը>> խնամվել է ֆիզիկական և մտավոր խնդիրներ ունեցող շուրջ 25 երեխա:

Վերջին երկու տարիների ընթացքում երեխաների` ընտանիքում ապրելու իրավունքի ապահովման գործընթացով պայմանավորված` հաստատությունների բեռնաթափման արդյունքում, կրճատվել են մանկատներում խնամվող երեխաների փաստացի թվերը: 2013թ` 760 երեխայի փոխարեն փաստացի խնամվել է 719 երեխա, հաստատված թվի 94,6%-ը: Մեկ խնամվողի հաշվով մատուցվելիք ծառայության նվազագույն օրական միջին գինը 2013 թվականին կազմել է 7412 դրամ, այդ թվում սնունդի համար` 1300 դրամ: 2014թ.` 7837.34 դրամ,այդ թվում սնունդի համար` 1300 դրամ: Այսպիսով, շուրջօրյա խնամքի հաստատություններում մեկ խնամվողի հաշվով մատուցվելիք ծառայության նվազագույն օրական միջին գինը 2014 թվականին 2013 թվականի համեմատ աճել է 5.7 %-ով:

2013թ. ընթացքում համակարգի մանկատներ է ուղեգրվել 183 երեխա, այդ թվում 85 երեխա` մասնագիտացված մանկատներ, 2014թ.` 140 երեխա, այդ թվում 86 երեխա` մասնագիտացված մանկատներ:


  2) Երեխայի ընտանիքում ապրելու իրավունքի ապահովման և շուրջօրյա հաստատություններ երեխաների հոսքի կանխարգելման նպատակով շարունակվել է երեխաների շուրջօրյա խնամք և պաշտպանություն իրականացնող հաստատություններից երեխաների բեռնաթափման և այդ հաստատություններ երեխաների մուտքի կանխարգելման գործընթացը: ՀՀ կառավարության կողմից 2013թ. հաստատություններից 50 երեխայի բեռնաթափման և հաստատություններ երեխաների մուտքի կանխարգելման համար հատկացվել է 11,654.5.0 հազ.  դրամ, հաստատություններից բեռնաթափվել է 25 երեխա, ևս 25 երեխայի մուտքը կանխարգելվել է հաստատություններ: 2014թ. 100 երեխայի բեռնաթափման և հաստատություններ երեխաների մուտքի կանխարգելման համար հատկացվել է 21201.4 հազ.  դրամ. հաստատություններից բեռնաթափվել է 50 երեխա, ևս 50 երեխայի մուտքը կանխարգելվել է հաստատություններ` տարեցտարի միջոցառումը նպատակաուղղելով  հաստատություններ երեխաների մուտքի կանխարգելմանը: 

  Հաստատություններից երեխաների դուրսբերման և հաստատություններ մուտքի կանխարգելման նպատակով երեխաների կենսաբանական ընտանիքներին յուրաքանչյուր ամիս տրամադրվում է օժանդակության փաթեթ` 16170 դրամի չափով: 2012թ. և 2013թ. ՀՀ պետական բյուջեից յուրաքանչյուր տարի հատկացվել է 9,702.0 հազ. դրամ` 50 շահառուի համար, իսկ 2014թ. հատկացվել է 16.402.4 հազ. դրամ` երկու մարզում 100 շահառուի ընտանիքի օժանդակության փաթեթ տրամադրելու համար:

  3) 2013-2014թթ շարունակվել է ՀՀ-ում մանկատների շրջանավարտներին աջակցության և խորհրդատվության տրամադրումը: Այդ նպատակով 40 շահառուի ծառայություն մատուցելու  համար 2013թ. հատկացվել է 16331.4 հազ. դրամ, 2014թ.` 16331.4 հազ. դրամ` 2015թ. միջոցառման շահառու է ընտրվել միայն տվյալ տարվա շրջանավարտը՝ 13 շահառուի ծառայություններ մատուցելու համար հատկացվել է 16,352.8 հազ. դրամ:

 4) ՀՀ-ում իրականացվում է երեխաների պաշտպանության համակարգի բարեփոխումների ռազմավարություն, որը ենթադրում է ռիսկի ենթակա երեխաների խնամքի և սոցիալական հոգածության ենթահամակարգի ապակենտրոնացում, երեխաների իրավունքների պաշտպանության համակարգի հզորացում, ինչը  պայմանավորված է երեխայի ընտանիքում ապրելու իրավունքով: Խնդրի լուծման նպատակով ընդունվել  է ՀՀ կառավարության 2011 թվականի  հունիսի 2-ի N804-Ն որոշումը:

Կարևորելով  այն հանգամանքը, որ կանխարգելման միջոցով պահպանվում է երեխա-ընտանիք-հասարակություն կապը, և մանկատներում չի ավելանում խնամվող երեխաների թիվը` ՀՀ կառավարության 2012թ. դեկտեմբերի 20-ի «Հայաստանի Հանրապետության սոցիալական ապահովության նախարարության «Երևանի «Զատիկ» մանկատուն» պետական ոչ առևտրային կազմակերպությունը վերանվանելու և Հայաստանի Հանրապետության կառավարության 2003 թվականի հունվարի 23-ի N209-Ն որոշման մեջ փոփոխություններ կատարելու մասին» N1659-Ն որոշմամբ ՀՀ աշխատանքի և սոցիալական հարցերի նախարարության «Երևանի «Զատիկ մանկատուն» ՊՈԱԿ-ը դադարել է գործել որպես մանկատուն, և 2013թ. հունվարի 1-ից գործում է որպես «Երևանի «Զատիկ» երեխաների աջակցության կենտրոն» պետական ոչ առևտրային կազմակերպություն, որը իրականացնում է կյանքի դժվարին իրավիճակում հայտնված երեխաների ցերեկային և ժամանակավոր շուրջօրյա խնամք:

 2013թ. ՀՀ պետական բյուջեի միջոցներով Երևանի «Զատիկ» երեխաների աջակցության կենտրոն» ՊՈԱԿ-ում կյանքի դժվարին իրավիճակում հայտնված 100 երեխայի տրամադրվել է ցերեկային խնամք և  3-18 տարեկան 20 երեխայի` մինչև 6 ամիս ժամկետով շուրջօրյա խնամք:

«Կյանքի դժվարին իրավիճակում հայտնված երեխաներին սոցիալական հոգածության ծառայություններ» միջոցառման շրջանակում նախարարության համակարգի <Երևանի Աջափնյակ վարչական շրջանի երեխաների սոցիալական հոգածության կենտրոն>, <Գյումրի քաղաքի երեխաների սոցիալական հոգածության կենտրոն> և «Երևանի «Զատիկ» երեխաների աջակցության կենտրոն» ՊՈԱԿ-ների կողմից ցերեկային խնամքի ծառայություններ են տրամադրվում կյանքի դժվարին իրավիճակում հայտնված 6-18 տարեկան շուրջ 300 երեխայի և նրանց ընտանիքներին:

ՀՀ 2013թ.  պետական բյուջեով հաստատված  300 երեխայի փոխարեն ծառայություններ են տրամադրվել 260 երեխայի, 2014թ.` 286 երեխայի:

  2013թ. հատկացվել է /ճշտված բյուջե/ 219,333.5 հազ. դրամ, 2014թ.` 224,456.0 հազ. դրամ` նախորդ տարվա նկատմամբ 5122.5 հազ. դրամով կամ 2,3%-ով ավելի: Մեկ խնամվողի հաշվով մատուցվելիք ծառայության նվազագույն օրական միջին գինը փաստացի կազմել է 2013թ. 3422.5 հազ դրամ, այդ թվում սնունդի համար` 1300 դրամ, 2014թ.՝ 2982 դրամ, այդ թվում՝ սնունդի համար 1300 դրամ:

 5)Երևանի «Զատիկ» երեխաների աջակցության կենտրոնի» կողմից կյանքի դժվարին իրավիճակում հայտնված երեխաների ժամանակավոր խնամքի իրականացման համար ՀՀ պետական բյուջեից 2013թ.հատկացվել է 36,631.9 հազ.  դրամ, 2014թ.` 37,651.2 հազ. դրամ` յուրաքանչյուր տարի 20 երեխայի ժամանակավոր շուրջօրյա խնամքի տրամադրման համար: 2013թ. փաստացի խնամք է տրամադրվել 17 երեխայի՝ փաստացի ծախսը կազմել է 35217.2 հազ.դրամ: Մեկ խնամվողի հաշվով մատուցվելիք ծառայության նվազագույն օրական միջին գինը փաստացի կազմել է 5675.6 դրամ,այդ թվում սնունդի համար 1300 դրամ: 2014թ. փաստացի խնամք է տրամադրվել 11 երեխայի փաստացի ծախսը  կազմել 31,580.4 հազ.դրամ: Մեկ խնամվողի հաշվով մատուցվելիք ծառայության նվազագույն օրական միջին գինը փաստացի կազմել է 7865 դրամ՝այդ թվում սնունդի համար 1300 դրամ:

   6) «Երեխաների խնամքի ցերեկային կենտրոնների կողմից կյանքի դժվարին  իրավիճակում հայտնված երեխաների սոցիալական հոգածության ծառայություններ» միջոցառման շրջանակում «Հույսի կամուրջ» հասարակական կազմակերպության երեխաների խնամքի Դիլիջանի, Իջևանի, Նոյեմբերյանի, Բերդի 4 ցերեկային կենտրոնները շարունակում են ցերեկային խնամքի ծառայություններ տրամադրել կյանքի դժվարին իրավիճակում հայտնված, այդ թվում՝ հատուկ կարիքներ ունեցող երեխաներին, ինչպես նաև աջակցել նրանց ընտանիքներին: Նշված կենտրոններն աջակցություն են ստանում ՀՀ պետական բյուջեից` աշխատակիցներին տրամադրվում է աշխատավարձ: 2013թ. հատկացվել է 51,338.4 հազ. դրամ, 2014թ.` 63,333.6 հազ. դրամ` 84 աշխատակցի աշխատավարձ` յուրաքանչյուր տարի 250 երեխայի ծառայություններ մատուցելու  համար: 

   7) 2013-2014թթ <<Երեխաների գիշերօթիկ խնամքի և պաշտպանության ծառայություններ>> միջոցառման շրջանակում շարունակվել է իրականացվել ՀՀ աշխատանքի և սոցիալական հարցերի նախարարության համակարգի երեխաների խնամքի և պաշտպանության 8 գիշերօթիկ հաստատությունում երեխաների խնամքի և դաստիարակության ապահովումը: ՀՀ պետական բյուջեից շուրջօրյա խնամքի  հաստատություններին հատկացված ֆինանսական միջոցները տարեցտարի աճել են` պայմանավորված սնունդի համար նախատեսված գումարի աճով, փափուկ գույքի ավելացմամբ և այլն: Յուրաքանչյուր տարի 800 երեխայի շուրջօրյա խնամքի իրականացման  համար 2013թ. հատկացվել 1,005,807.7 հազ. դրամ, 2014թ.` 1,041,239.6 հազ. դրամ` նախորդ տարվա նկատմամբ 35,491,9 հազ. դրամով կամ 3,5%-ով ավելի: 2013թ. փաստացի  խնամվել է 766 երեխա, 2014թ.` 683 երեխա` պայմանավորված երեխաների հաճախելիությամբ: Մեկ խնամվողի հաշվով մատուցվելիք ծառայության նվազագույն օրական միջին գինը 2013թ. կազմել է 3351 դրամ, այդ թվում` սնունդի համար 1300 դրամ, իսկ 2014թ.` 5162 դրամ, այդ թվում՝ սնունդի համար 1300 դրամ:

  8) <<ՀՀ մանկատներում  խնամվող դպրոցական տարիքի երեխաներին դրամական աջակցության տրամադրում>> միջոցառման շրջանակում ՀՀ մանկատներում  խնամվող` դպրոցում սովորող երեխաները անձնական մանր ծախսեր կատարելու համար ապահովվում են անհրաժեշտ գումարով, ինչի նպատակն է սովորեցնել երեխային խելամիտ և արդյունավետ օգտագործել ունեցած գումարը: Այդ նպատակով ՀՀ պետական բյուջեից 2013թ. հատկացվել է 6,168.0 հազ. դրամ` 7-18 տարեկան 202   երեխայի գրպանի  գումար տրամադրելու համար: 2013թ. փաստացի գրպանի գումար է տրամադրվել 117 երեխայի, 2014թ. հատկացվել է 6.300.0 հազ. դրամ` 219  երեխայի գրպանի գումար տրամադրելու համար: Փաստացի գրպանի գումար է տրամադրվել 169 երեխայի` 50-ով պակաս, ինչը պայմանավորված է մանկատների բեռնաթափման քաղաքականության իրականացմամբ:

   9)  <<ՀՀ մանկատների շրջանավարտներին կրթաթոշակի և միանվագ դրամական օգնության տրամադրում>> միջոցառման շրջանակում 2013-2014թթ շարունակվել է ՀՀ-ում մանկատների շրջանավարտներին կրթաթոշակի և միանվագ դրամական օգնության տրամադրումը: ՀՀ պետական բյուջեից 55 շահառուի (յուրաքանչյուր տարի` 40 միանվագ դրամական օգնություն և 15 կրթաթոշակ) համար 2013թ. հատկացվել է 2,800.0 հազ. դրամ: Փաստացի 2013թ. կրթաթոշակ և դրամական օգնություն է տրամադրվել 37 շահառուի: 2014թ. 950.0 հազ. դրամ միանվագ դրամական օգնություն է տրամադրվել 19 շրջանավարտի, իսկ պայմանավորված միջին և բարձրագույն ուսումնական հաստատություններում սովորողների փաստացի թվով՝ կրթաթոշակ չի տրամադրվել: 

  10) <<Հայաստանի Հանրապետությունում խնամատար ընտանիքի ինստիտուտի ներդրման ծառայություններ>> միջոցառման շրջանակում 2013-2014թթ շարունակվել է իրականացվել առանց ծնողական խնամքի մնացած երեխաների խնամքն ու դաստիարակությունը խնամատար ընտանիքներում: ՀՀ պետական բյուջեից խնամատար ընտանիքներին հատկացված ֆինանսական միջոցները տարեցտարի աճել են` պայմանավորված  նվազագույն աշխատավարձի աճով: 2013թ. ՀՀ պետական բյուջեով հատկացվել է 31390.7 հազ. դրամ` 25 երեխայի խնամքի իրականացման համար, փաստացի  խնամվել է 19 երեխա՝ փաստացի ծախսը կազմել է 23,851.7 հազ.դրամ: 2014թ. 25 երեխայի խնամքի իրականացման համար հատկացվել է 36,073.9 հազ. դրամ` 12,222.2 հազ.դրամ ավելի նախորդ տարվա համեմատ՝ պայմանավորված նվազագույն աշխատավարձի աճով: Փաստացի խնամվել է 17 երեխա` նախատեսված թվից 8-ով պակաս` պայմանավորված կենսաբանական ընտանիք վերադառնալու և 18 տարին լրանալու կապակցությամբ ծրագրից դուրս մնալու հանգամանքով: Փաստացի ծախսը կազմել է 23,652.5 հազ.դրամ:

 11) Հանրապետությունում թրաֆիքինգի զոհերի պաշտպանության նպատակով ստեղծված վերականգնողական կենտրոնում շարունակվում է նրանց մատչելի, բազմակողմանի և օպերատիվ աջակցության կազմակերպումը: Կենտրոնը նախատեսված է թրաֆիքինգի ենթարկված 8 զոհի միաժամանակյա բնակության համար: Տարվա ընթացքում շուրջ 32 շահառուի տրամադրվում են համապատասխան ծառայություններ: Կենտրոնում թրաֆիքինգի զոհերի ժամանակավոր տեղավորման ժամկետները որոշվում է անհատապես: Կենտրոնում տեղավորման առավելագույն ժամկետը երեք ամիս է:

ՀՀ պետական բյուջեից 2013թ. հատկացվել է 6,624.0 հազ.դրամ, 2014թ.` 17,179.6 հազ. դրամ`  աշխատողների աշխատավարձի և շենքի վարձակալության համար:

ՀՀ-ում երեխայի իրավունքների պաշտպանության 2013-2016թթ ռազմավարական ծրագրի հիմնական նպատակն է ապահովել երեխայի բարեկեցիկ կյանքն ընտանիքում և հասարակության մեջ: Ռազմավարական ծրագրի միջոցառումները ներառում են սոցիալական պաշտպանության, առողջապահության, կրթության, մշակույթի և անչափահասների գործերով արդարադատության ոլորտները, որոնք ուղղված են երեխաների պաշտպանության եռաստիճան համակարգի բարելավմանը, համայնքներում կյանքի դժվարին իրավիճակում հայտնված երեխաների հարցերով զբաղվող մասնագետի պաշտոն նախատեսելու նպատակահարմարությանը, խոցելի երեխաներին հասարակությանն ինտեգրելու մեխանիզմներին, ինչպես նաև հաստատությունների համար այլընտրանքային ծառայությունների ստեղծմանը:

 2014թ. գերակա խնդրի միջոցառումներից էր երեխայի հանդեպ բռնության երևույթի դեմ պայքարի հայեցակարգի մշակումը: ՀՀ կառավարության կողմից 2014թ. դեկտեմբերի 4-ին ընդունվել է «Երեխայի հանդեպ բռնության երևույթի դեմ պայքարի հայեցակարգին և դրանից բխող միջոցառումների ցանկին հավանություն տալու մասին» N 51 արձանագրային որոշումը:

 2015թ. գերակա խնդիր է երեխայի ընտանիքում ապրելու իրավունքի ապահովումը, ինչով պայմանավորված մշակվել են մի շարք իրավական  ակտեր և իրականացվում են մի շարք միջոցառումներ. ՀՀ կառավարության 2012թ. դեկտեմբերի 27-ի N1694-Ն որոշման հավելված 2-ի 10-րդ կետի պահանջով ՀՀ ընտանեկան  օրենսգրքում կատարվել են փոփոխություններ.  «ՀՀ ընտանեկան օրենսգրքում փոփոխություններ և լրացումներ կատարելու մասին» ՀՀ օրենքի նախագիծը մշակվել ներկայում է ՀՀ կառավարության հանձնարարականի համաձայն լրամշակվում է: Նախագծի ընդունումը պայմանավորված է սոցիալական պաշտպանության ոլորտում իրականացվող բարեփոխումներով: Առաջարկվող փոփոխությունների և լրացումների անհրաժեշտությունը բխում է երեխաների պաշտպանության համակարգում իրականացվող բարեփոխումներից և  երեխաների` ընտանիքում ապրելու իրավունքի ապահովման առաջնահերթությունից:

 ՀՀ կառավարության կողնից 2014թ. դեկտեմբերի 18-ին ընդունվել է «Հայաստանի Հանրապետության պետական մանկատների շրջանավարտներին պետական աջակցության ծրագիրը հաստատելու և Հայաստանի Հանրապետության կառավարության 2005 թվականի փետրվարի 17-ի N158-Ն որոշումն ուժը կորցրած ճանաչելու մասին» ՀՀ կառավարության  N1452-որոշումը, որը պայմանավորված է երեխաների պաշտպանության համակարգում իրականացվող բարեփոխումներով` նպաստելու շրջանավարտների հետագա կյանքի ինքնուրույն կազմակերպմանը և ինտեգրմանը հասարակություն:

  ՀՀ կառավարության 2013թ. հունվարի 31-ի նիստում հավանության է արժանացել «Գենդերային քաղաքականության 2013 թվականի միջոցառումների ծրագիրը հաստատելու մասին» ՀՀ կառավարության N4 արձանագրային որոշումը:

   ՀՀ կառավարության 2013թ. հունվարի 31-ի նիստում հավանության է արժանացել  «Ընդդեմ գենդերային բռնության 2013 թվականի միջոցառումների ծրագիրը հաստատելու մասին» N23 արձանագրային որոշումը:

ՀՀ կառավարության 2014թ. ապրիլի 3-ի նիստում հավանության է արժանացել <<Կանանց և տղամարդկանց իրավահավասարության քաղաքականության 2014 թվականի միջոցառումների ծրագրին հավանություն տալու մասին>> N13 արձանագրային որոշումը:

 ՀՀ կառավարության 2014թ. ապրիլի 3-ի նիստում հավանության է արժանացել <<Սեռի հատկանիշով բռնության կանխարգելման 2014 թվականի միջոցառումների ծրագրին հավանություն տալու մասին>> N13 արձանագրային որոշումը:

  ՀՀ Ազգային Ժողովի կողմից ընդունվել է «Կանանց և տղամարդկանց հավասար իրավունքների և հավասար հնարավորությունների ապահովման մասին» ՀՀ 2013թ. մայիսի 20-ի ՀՕ-57-Ն օրենքը:

  Ընդունվել է ՀՀ վարչապետի 2013թ. օգոստոսի 2–ի «Կանանց և տղամարդկանց հավասար իրավունքների և հավասար հնարավորությունների ապահովման մասին» Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին» N686–Ա որոշումը:

7. Առողջապահության ոլորտում մոր և մանկան առողջության  պահպանման խնդիրները կարևորված են ազգային մակարդակում և որպես գերակայություն արտացոլված են Հայաստանի Հանրապետության օրենսդրության մեջ, ռազմավարական և ծրագրային  մի շարք փաստաթղթերում: 
Առողջապահության ոլորտում Տարեկան ծրագրի նպատակը և խնդիրները

1) Ծրագրի նպատակն է` 

ա.երեխաների և դեռահասների առողջության և սնուցման կարգավիճակի բարելավում,   բ. առողջ աճի և զարգացման ապահովում, 

գ.պատվաստումներով ընդգրկվա​ծության բարձր մակարդակի պահպանում դ.հիվանդությունների կանխարգելում, երեխաների հիվանդացության և մահացության ե.ցուցանիշների նվազեցում, հաշմանդա​մության կանխարգելում:

2) Ծրագրի խնդիրն է`

 ա. ամբուլատոր-պոլիկլինիկական բուժօգնության գծով` երեխաների ամբուլատոր-պոլիկլինիկական բուժօգնության կազմակերպումը լրիվ ծավալով, որն իր մեջ ներառում է տեղամասային մանկաբույժների, ընտանեկան բժիշկների կողմից մինչև 18 տարեկան երեխաների զարգացման և առողջության հսկողությունն ու բուժօգնության իրականացումը, 

բ. Հիվանդանոցային բուժօգնության գծով` երեխայի առողջության պետական հավաստագրի ծրագրի շարունակական իրականցումը, ներառյալ մինչև 7 տարեկան երեխաների  հիվանդանոցային բժշկական օգնության իրականացումը
գ. Վերականգնողական-առողջարանային բուժման  գծով`

սոցիալապես անապահով և հատուկ (առանձին) խմբերում ընդգրկված  երեխաների (անկախ տարիքից) և մինչև 7 տարեկան խրոնիկ հիվանդ երեխաների (անկախ սոցիալական կարգավիճակից) վերականգնողական-առողջարանային բուժման ապահովումը համապատասխան բուժկազմակերպություններում` Հայաստանի Հանրապետության առողջապահության նախարարության կողմից հաստատված ծավալներով:

Երեխաների բուժօգնության ոլորտում արձանագրված առաջընթացի շնորհիվ վերջին տարիների ընթացքում գրանցվել է մինչև 5 տարեկան երեխաների մահացության կայուն կրճատում: Ընդ որում, եթե ցուցանիշը 1990-2011թթ. ընթացքում կրճատվել էր 42%-ով, ապա միայն վերջին 3 տարվա ընթացքում այն կրճատվել է   25%-ով, կազմելով 2014թ. 10,2 ‰: 

Չափազանց հուսադրող են մանկական և 0-5 տարեկան երեխաների մահացության վերաբերյալ ԱՎԾ-ի կողմից 2015թ. առաջին եռամսյակի համար հրապարակված տվյալները, համաձայն որի 2015թ. առաջին եռամսյակին 2014թ. նույն ժամանակահատվածի համեմատությամբ արձանագրվել է 7-ով պակաս 0-5 տարեկան երեխայի մահվան դեպք, ինչը նվազեցրել է 0-5 տարեկան երեխաների մահվան ցուցանիշը մինչև 9,9‰: Այս միտումների պահպանման պարագայում Հազարամյակի Զարգացման չորրորդ նպատակի իրականացման Հայաստանի կողմից ստանձնած պարտավորությունը (կրճատել ցուցանիշը մինչև ≤ 10 ‰)` կանխատեսվում է որպես «հավանական հասանելի»: 

 2011թ. հունվարի 1-ից Հայաստանի Հանրապետությունում ներդրվեց և  շարոնակվում է իրականացվել երեխայի առողջության պետական հավաստագրի համակարգը, որի ներդրման արդյունքում արձանագրվեցին երեխաների առողջության և մահացության մի շարք առանցքային ցուցանիշների բարելավում:  

  Հանրապետության մարզերում ընդլայնվել են Երեխայի զարգացման գնահատման և վերականգնողական ծառայությունները, 2014թ. պետական պատվեր տեղադրվեց մարզում տեղակայված ևս մեկ վերականգնողական կենտրոնում: 

   Շարունակում են իրականացվել և ընդլայնվել երեխաների մահացության,  հիվանդա​ցության և հաշմանդամության կանխարգելմանն ուղղված մի շարք ծրագրեր, այդ թվում ֆենիլկետոնուրիայի, հիպոթիրեոզի, անհասության ռետինոպաթիայի և լսողության նորածնային սկրինինգի իրականացման ծրագրերը, որոնք թույլ են տալիս դեռ վաղ հասակից ձեռնարկել միջոցառումներ այս երեխաների բուժման ուղղությամբ և կանխարգելել դրանցով պայմանավորված հաշմանդամությունը: 

   2015 թվականի ընթացքում շարունակաբար իրականացվում են ծրագրեր` երեխաների ստոմատոլոգիական խնդիրների առաջնային կանխարգելման, աղջիկների վերար​տադրողական առողջության գնահատման ու բուժման ուղղությամբ: Խրոնիկ հիվանդ և հաշմանդամ երեխաների վերականգնողական բուժման շրջանակներում հաշմանդամ երեխաները ստացել և շարունակում են ստանալ առողջարանային վերականգնողական բուժում «Արարատ» մանկական առողջարանում, «Ապարան» առողջարարական կենտրոնում և «Օշական»  առողջարանային-վերականգնողական կենտրոնում: 

Շարունակաբար իրականացվում է «Իմունականխարգելման ազգային ծրագիրը», նախապատրաստական աշխատանքներ են իրականացվում հանրապետությունում նոր պատվաստանյութի ներդրման ուղղությամբ:  
Միջազգային համագործակցությամբ իրականացվում է «Կարևոր է առաջին 1000 (հղիության 9 ամիս + մինչև երեխայի 2 տարեկանը) օրը» նախաձեռնությունը` ուղղված  վաղ հասակի երեխաների թերսնուցման և սակավարյունության կանխարգելմանը, որի  շրջանակներում Հայաստանի Հանրապետության առողջապահության նախարարի հրամանով հաստատվել են «Կրծքի և վաղ հասակի երեխաների սնուցման գործելակարգի վերաբերյալ» ձեռնարկները` ծննդօգնության ծառայություններ մատուցող բժշկական կազմակերպությունների և առողջության առաջնային պահպանման ոլորտի բուժաշխատողների համար, ինչպես նաև հղիներին և մայրերին ուղղված հանրային իրազեկման նյութերը, տպագրվել են առողջ սննդի վերաբերյալ բազմաթիվ կրթական և իրազեկման նյութեր, վերապատրաստվել են ՀՀ Սյունիքի, Տավուշի և Լոռու մարզերի երեխաների հսկողություն իրականացնող բոլոր բուժաշխատողները, ՀՀ Լոռու, Տավուշի, Արագածոտնի և Սյունիքի մարզերի պոլիկլինիկաներում և բժշկական ամբուլատորիաներում հիմնվել են ծնողական կրթության 35 ռեսուրսային կենտրոն` մայրերի և խնամողների համար, որտեղ նրանք ապահովվում են բազմաթիվ տպագիր նյութերով, բուկլետներով, առողջ սնունդ պատրաստելու բաղադրատոմսերով, պաստառներով, տեսանյութերով, մշակվել և հեռուստաեթեր են հեռարձակվել վաղ տարիքի երեխաների սնուցման ճիշտ գործելակերպը քարոզող սոցիալական գովազդների շարք:

  2015 թվականին առողջապահության բյուջեում առաջին անգամ նախատեսվել է 10 մլն դրամ` վաղ հասակի երեխաների սնուցման բարելավմանն ուղղված  հանրային իրազեկման աշխատանքներ իրականացնելու համար, որի նպատակն է գիտելիքների պակասով պայմանավորված թերսնուցման և դրանից բխող սակավարյունության նվազեցումը:

  Դիաբետով հիվանդ խրոնիկ հիվանդ երեխաների բուժօգնության և կյանքի որակի բարելավման նպատակով ՀՀ կառավարության կողմից հաստատվել է «Վերահսկի՛ր դիաբետը, ապրի՛ր լիարժեք կյանքով» միջոցառումների 2015-2019 թթ ծրագիրը, որի շրջանակներում նախատեսվում է ձեռք բերել ուլտրակարճ ազդեցության ինսուլինի անալոգներ 0-18 տարեկան երեխաների համար, ինչպես նաև ապահովել նրանց գրիչ ներարկիչներով, դրանով իսկ զգալի բարելավելով  դիաբետով հիվանդ երեխաների կյանքի որակը և կանխարգելել հետագա բարդությունների առաջացումը:  

 8. Կրթության ոլորտում պետական քաղաքականության հիմնական նպատակն է ապա​հովել, որ յուրաքանչյուր քաղաքացի իր հակումներին և ընդունակություններին համապատասխան ստանա որակյալ կրթություն` հասարակության և հանրապետության տնտեսության արդի կարիք​ներին ու պահանջներին համապատասխան:

Տարեկան ծրագրի նպատակը և խնդիրները

1) Ծրագրի նպատակն է՝ 

ա. բարելավել նախադպրոցական կրթության ծառայությունների որակն ու մատչելիությունը` հատուկ ուշադրություն դարձնելով նախադպրոցական կրթության մեջ սոցիալապես անապահով ընտանիքների երեխաների ընդգրկման ավելացմանը,
բ. ընդլայնել դպրոցահասակ երեխաների, ներառյալ` կրթության առանձնահատուկ պայմանների կարիք ունեցող երեխաների, որակյալ հիմնական կրթություն ստանալու հնարավորությունները` ստեղծելով ներառական կրթության հնարավորություններ հանրակրթական դպրոցներում,

գ.նպաստել սովորողների հետաքրքրությունների և նախասիրությունների բավարարմանը, գեղագիտական, ֆիզիկական ու ստեղծագործական կարողությունների զարգացմանը: 

2) Ծրագրի խնդիրն է՝

ա. փոքր է նախադպրոցական կրթական ծրագրերում երեխաների ընդգրկվածությունը, շատ համայնքներում չկան նախադպրոցական կրթական ծառայություններ,

բ. թերի է դպրոցից դուրս մնացած երեխաների հաշվառման և նրանց կրթության մեջ ընդգրկման համակարգը,
գ. հանրակրթական դպրոցները սահմանափակ կարողություններ ունեն ապահովելու բոլոր, այդ թվում` կրթության առանձնահատուկ պայմանների կարիք ունեցող երեխաների կրթությունը,

գ.վերանայման կարիք ունի կրթության առանձնահատուկ պայմանների կարիք ունեցող երեխաների գնահատման գործիքակազմը,  

դ.անհրաժեշտ է ստեղծել նորմատիվային-իրավական դաշտ՝ համընդհանուր ներառական կրթության համակարգին անցումն ապահովելու նպատակով, 

ե.սովորողները չունեն բավարար իրազեկվածություն` մասնագիտական կողմնորոշման հարցերի շուրջ,

զ.բավարար չեն սովորողների ստեղծագործական կարողությունների զարգացման ու նախասիրությունների դրսևորման համար առկա պայմանները, ինչպես նաև սահմանափակ են երեխաների ազատ ժամանցի ու հանգստի կազմակերպման համար պետական հատկացումները, ինչի արդյունքում այդ ծառայությունները շատերի համար դառնում են անհասանելի:

Կրթության ոլորտում օրենսդրական դաշտի կատարելագործման նպատակով ընդունվել է «Կրթության զարգացման 2011-2015թթ. պետական ծրագիր» ՀՀ օրենքը, որի հիմքում դրվել են նաև ՀՀ կառավարության կողմից հաստատված կրթության առանձին ոլորտների ռազմավարական ծրագրերը և զարգացման հայեցակարգերը:
Հայաստանն այսօր որդեգրել է միջազգային կրթական համակարգին ինտեգրվելու քաղաքականություն, որը ենթադրում է կրթության կառուցվածքի և բովանդակության համապատասխանեցում ժողովրդավարական հասարակության ու շուկայական տնտեսության պահանջներին: Հատկապես ընդգրկուն է համագործակցությունը հանրակրթության ոլորտում, ուր իրականացվող բարեփոխումների արդյունքում անցում է կատարվել 12-ամյա միջնակարգ կրթակարգին: Հաստատվել է հանրակրթության նոր չափորոշիչը, մշակ​վել են նոր առարկայական չափորոշիչներ ու ուսումնական ծրագրեր, հրատարակվել են նոր դասագրքեր: Ձևավորվել է առանձին գործող ավագ դպրոցների ցանցը, որում ներառված է 107 ավագ դպրոց: Ներդրվել է սովորողների գիտելիքների գնահատման նոր համա​կարգը, բոլոր առարկաների գծով անցկացվում են ավարտական և բուհի ընդունելության միասնական քննություններ: Շարունակվել են դպրոցները համակարգչային սարքավորումներով համալրման աշխա​տանքները, ստեղծվել են համակարգչային հա​յալեզու էլեկտրոնային ծրագրեր, դա​սագրքեր, ուսուցո​ղա​կան նյութեր և այլն: 

Առաջընթաց է նկատվում կրթության առանձնահատուկ պայմանների կարիք ունեցող երեխաներին ընդհանուր հանրակրթական դպրոցներում ներգրավելու գործում: 2014-2015 ուստարում ներառական կրթություն իրականացվել է 139 հանրակրթական դպրոցներում, իսկ ներառական կրթության մեջ ընդգրկվածների թիվը կազմել է շուրջ 3000: ՀՀ կրթության և գիտության նախարարի հրամանի համաձայն, 2015 թվականի սեպտեմբեր ամսից ընդլայնվելու է ներառական կրթություն իրականացնող դպրոցների ցանկը՝ դրանում ընդգրկված դպրոցների թիվը դառնալով 170: Միաժամանակ ներառական կրթության փորձնական ծրագիր է իրականացվում Տավուշի մարզի բոլոր հանրակրթական դպրոցներում: ՀՀ Ազգային ժողովի կողմից 2014 թվականի դեկտեմբերի 1-ին ընդունվել է «Հանրակրթության մասին» ՀՀ  օրենքում լրացումներ և փոփոխություններ կատարելու մասին» ՀՀ օրենքը (ՀՕ-200-Ն), որով նախատեսվում է հանրակրթության համակարգում անցում կատարել համընդհանուր  ներառական կրթության, կիրառելով երեխայի կրթական կարիքներին արձագանքման եռաստիճան համակարգ: Օրենքի կիրարկման արդյունքում կրթության առանձնահատուկ պայմանների կարիք ունեցող երեխաները մանկավարժահոգեբանական աջակցություն կստանան 3 մակարդակում՝ հանրակրթական դպրոցում, ինչպես նաև տարածքային և հանրապետական  մանկավարժահոգեբանական աջակցության կենտրոնների կողմից: Ինչպես նաև հանրակրթական դպրոցները կհամալրվեն ուսուցչի օգնականի հաստիքներով: Նոր ձևավորված համակարգը հնարավորություն կընձեռի կրթության առանձնահատուկ պայմանների կարիք ունեցող երեխաների կրթությունն ու դաստիարակությունը կազմակերպել առանց երեխային ընտանիքից անջատելու՝ ապահովելով նրա համակողմանի հասարակական զարգացումը և ներառելով նրան հանրակրթական ուսումնական հաստատություն: ՀՀ-ում համընդհանուր ներառական կրթության համակարգը լիովին կներդրվի մինչև 2025 թվականի օգոստոսի 1-ը: Ոլորտում իրականացվող քաղաքականության արդյունքում նախատեսվում է ընդլայնել կրթության առանձնահատուկ պայմանների կարիք ունեցող երեխաների, որակյալ հիմնական կրթություն ստանալու հնարավորությունները` ստեղծելով ներառական կրթության հնարավորություններ բոլոր հանրակրթական դպրոցներում:
Նախադպրոցական կրթության ոլորտում ՀՀ կրթության և գիտության նախարարության քաղաքականությունն ուղղված է առկա ներուժի պահպանմանը, դրանց զարգացման նախադրյալների ստեղծմանը և գործունեության ընդլայնմանը։ Համակարգի գործունեության և զար​գացման իրավական, կազմակերպական և ֆինանսական հիմքերը կարգավորելու նպատակով ՀՀ կառավարության հավանությանն է արժանացել ՀՀ-ում նա​խադ​պ​րո​​​​ցական կրթության բարեփոխումների 2008-2015 թվականների ռազմավարական ծրագիրը, որի հիման վրա էլ ՀՀ կառավարության կողմից 2010 թվականի նոյեմբերի 4-ին ընդունվել է «Ավագ նախադպրոցական տարիքի երեխաների կրթության կազմակերպման ծախսերը ֆինան​սավորելու մասին» N1427-Ն որոշումը: Նշված իրավական ակտերով ՀՀ կառավա​րությունը, որպես ռազմավարական նպատակ, որդեգրել է ավագ նախադպրոցական տարիքի երե​խաների համընդհանուր կրթության ապահովման պետական քաղաքականությունը: 
Նախադպրոցական հաստատությունները հիմնականում գործել են համայնքային ենթա​կայությամբ, և նշված ոլորտում մինչև 2011 թվականը ՀՀ պետական բյու​ջեի հաշվին ծառայություններ չեն մատուցվել, այլ դրանք իրականացվել են համայնքային հատկացումներից, ծնողական վճարներից, երբեմն նաև՝ միջազգային կազմակեր​պությունների կողմից հատկացված աջակցություններից: 

Ոլորտին աջակցելու և ՀՀ տարբեր տարածքներում նախադպրոցական կրթական ծառայու​թյունների մատչելիությունն ապահովելու նպատակով հատկացվել են միջոցներ` ծախսարդյունավետ մոդելների կիրառմամբ փորձնական ծրագիր իրականացնելու համար: ՀԲ ֆինանսավորմամբ իրականացվում է նոր՝ «Կրթության բարելավում» վարկային ծրագիրը, որի շրջանակներում 2015 թվականին կշարունակվեն ծախսա​րդյունավետ նա​խադպրոցական ծառայությունների ներդրման միկրոծրագրերը` դպրոցին երե​խաների պատրաստ​վա​ծության մակարդակի բարձրացման և կրթության հավասար մեկնար​կային հնարավորությունների ապահովման ուղղությամբ: Այս ծրագրի շրջանակներում 2015 թվականին դրամաշնորհներ կհատկացվեն Շիրակի, Կոտայքի և Գեղարքունիքի մարզերում նախադպրոցական ծրագիր իրակա​նացնող 32 հաստատությունների, որի արդյունքում նախադպրոցական կրթության մեջ լրացուցիչ կընդգրկվի 1142  երեխա: 

Նախադպրոցական ծրագրերի (բացառությամբ Երևանում իրականացվելիք ծրագրերի) շարունա​կականության ապահովման հա​մար հետագա տարիներին ևս ընթացիկ ծախսերը կիրականացվեն ՀՀ պետական բյուջեի միջոց​ների հաշվին` ելնելով ըստ աշակերտների թվի ֆինանսավորման բանաձևով մեկ սովորողին ընկնող տարեկան գումարի չափից: 2015 թվականին ՀՀ պետական բյուջեից նախադպրոցական կրթության գծով հատկացվելու է 598.3 մլն. դրամ, որի արդյունքում նախադպրոցական կրթության մեջ կընդգրվի միջին տարեկան կտրվածքով 5214 երեխա:

Անշուշտ կարևորվում է նաև դաստիարակության համակարգի զարգացումը, ուսուցման ու դաստիարակության միասնականության ապահովումը: Այստեղ առանձնահատուկ շեշտադրում է արվել սովորողների համար ըստ հետաքրքրությունների գործունեություն ծավալելու հնարավորությունների ընձեռնմանը և լրացուցիչ կրթության ապահովմանը: 

Անցկացվել են դպրոցականների հանրապետական օլիմպիադաներ հանրակրթական 16 առարկաներից, իսկ միջազգային օլիմպիադաներին Հայաս​տանը թիմային մասնակցություն է ունենալու «Մաթեմատիկա», «Ֆիզիկա», «Քիմիա», «Ինֆոր​մա​տիկա», «Աստղագիտություն» և «Կենսաբանություն»  առարկաներից:

Հանրակրթական դպրոցի 8-11-րդ դասարաններում իրականացվել է «Առողջ ապրելակերպ» դասընթացի ուսուցում, սովորողները ձեռք են բերել առողջ ապրելակերպի գիտելիքներ ու կյանքի հմտություններ: 

Ամառային ճամբարներում ու հանգստյան տներում կազմակերպվել է սոցիալապես անապահով ընտանիքների շուրջ 4500 երեխաների ամառային հանգիստը:
Հանրակրթական դպրոցների 72772 աշակերտների համար անցկացվել են ամենամյա հանրապետական սպորտային խաղեր` 9 մարզաձևերից: Մարզական խաղերի միջմարզային և հանրապետական փուլերին մասնակցել են ընդհանուր թվով 2772 աշակերտներ:

Հանրապետության տարբեր մարզերում կազմակերպվել են դպրոցականների գեղագիտական ստեղծագործության մրցույթ-փառատոներ, նկարչական հանրապետական ու միջազգային մրցույթներ:

Նշված բոլոր ուղղություններով աշխատանքները կշարունակվեն նաև 2016 թվականին:  

    9. Մշակույթի ոլորտում երեխայի իրավունքների բաղկացուցիչ մաս է կազմում  նրա գեղագիտական ու ստեղծագործական կարողությունների զարգացումը,  գե​ղա​գի​տա​կան դաս​տիա​րա​կութ​յունը, ինչպես նաև  մշակութային արժեքների ճանաչումը:  

Տարեկան ծրագրի նպատակը և խնդիրները 
1) Ծրագրի նպատակն  է`

երեխաների մշակութային մասնագիտական ուսուցմանը և գեղագիտական դաստիարակությանը պետական աջակցության ցուցաբերումը.

երեխաների բազմաբովանդակ հանգստի, ժամանցի և մշակութային կյանքի կազմակերպումը.

ա. երեխաների ստեղծագործական ներուժի բացահայտումը և խթանումը.

բ. արվեստի և մշակույթի ոլորտներում բազմակողմանի և մասնագիտական գիտելիքների ուսուցանումը.

գ. արվեստի բնագավառում ստեղծագործող շնորհալի երեխաների ներգրավումը.

դ. մանկապատանեկան կինոյի, թատրոնի գործունեության զարգացման խթանումը.

ե. ե​րե​խա​նե​րի աշ​խար​հա​յաց​քի զար​գաց​մա​նը, հայ​րե​նա​սի​րա​կան դաստիարակությանը, գե​ղա​գի​տա​կան ճա​շա​կի ձևա​վոր​մա​նը և սոցիալապես անապահով խավի երեխաների ազ​գա​յին ար​վես​տին ու մշա​կու​թա​յին ժառանգության հա​ղոր​դակց​մա​ն նպաստումը. 

զ.երիտասարդ  սերնդի արվեստների և արհեստների ուսուցման ապահովումը: 

Ծրագրի խնդիրն է`

Է. գե​ղար​վես​տա​կան կրթութ​յան մատ​չե​լիութ​յան ա​պա​հո​վում` «Ե​րաժշ​տա​կան և ար​վես​տի դպրոց​նե​րում ազ​գա​յին, լա​րա​յին և փո​ղա​յին նվա​գա​րան​նե​րի գծով ու​սու​ցում» ծրա​գրի շրջա​նա​կում ուս​ման վար​ձավ​ճար​նե​րի փոխ​հա​տուց​ման  շա​րու​նա​կա​կա​նու​թյամբ,

ը. գե​ղար​վես​տա​կան կրթա​կան հաս​տա​տութ​յուն​նե​րի բնա​կա​նոն գոր​ծու​նեութ​յան ա​պա​հո​վում` ե​րաժշ​տա​կան գոր​ծիք​նե​րի հա​մալր​մամբ, ու​սում​​նա​մե​թո​դա​կան աշ​խա​տանք​նե​րի ի​րա​կա​նաց​մամբ, ու​սում​նա​կան նոր ծրագ​րե​րի և դա​սագր​քե​րի մշակ​մամբ, 

թ. ու​սուց​ման մատ​չե​լիութ​յան ա​պա​հո​վում  ար​տադպ​րո​ցա​կան գե​ղար​վես​տա​կան դաս​տիա​րա​կութ​յան շրջա​նակ​նե​րում, մաս​նա​վո​րա​պես` սահմանափակ կարողություններ ունեցող, սո​ցիա​լա​պես ա​նա​պա​հով, ա​ռանց ծնո​ղա​կան խնամ​քի մնա​ցած մշա​կու​թա​յին կրթութ​յան ա​պա​հո​վմամբ,
ժ. երեխաների ստեղծագործական ներուժի վերարտադրման և զարգացման պայմանների ստեղծումը`  նպատակային  ծրագրերի  իրականացմամբ,

ի. ազգային և համաշխարհային  մշակութային արժեքներին, ժողովրդական արվեստի լավագույն նմուշներին, դասական և ժամանակակից արվեստին հաղորդակցում` մշակութային միջոցառումների և գիտաճանաչողական ուղևորությունների  իրականացմամբ,
իա. շնորհալի երեխաների ու երիտասարդների բացահայտում, նրանց կրթության և ստեղծագործական ունակությունների զարգացման ու ինքնադրսևորման համար  պայմանների ապահովում` մրցույթների, փառատոների, ցուցահանդեսների, համերգների, վարպետության դասերի և այլ միջոցառումների կազմակերպմամբ:

2) Ակնկալվող արդյունքը

ա.ՀՀ​ ե​րաժշ​տա​կան և ար​վես​տի դպրոց​նե​րում ուս​ման վար​ձավ​ճար​նե​րի փոխ​հա​տու​ցու​մը նպա​տա​կաուղղ​ված  է գե​ղար​վես​տա​կան կրթութ​յան մատ​չե​լիութ​յան ա​պա​հով​մա​նը, կրթա​կան հաս​տա​տութ​յուն​նե​րի պահ​պան​մա​նը և մշա​կույ​թի ո​լոր​տի հե​տա​գա մաս​նա​գետ​նե​րով հա​մալր​մա​նը: 
բ. «Մշա​կու​թա​յին կրթութ​յան ա​ջակց​ման հիմ​նադ​րա​մի» կող​մից մե​թո​դա​կան աշ​խա​տանք​նե​րի կազ​մա​կեր​պու​մը նպաս​տում է գե​ղար​վես​տա​կան կրթա​կան հաս​տա​տութ​յուն​նե​րում ու​սուց​ման ո​րա​կի բարձ​րաց​մա​նը, կրթա​կան նոր մե​թոդ​նե​րի ներդր​մա​նը, փոր​ձի փո​խա​նակ​մա​նը, վե​րա​պատ​րաստ​ման դա​սըն​թաց​նե​րի կազ​մա​կերպ​մա​նը, ժա​մա​նա​կա​կից դա​սագր​քե​րով հա​մալ​րմանը, վար​պե​տութ​յան դա​սե​րի մի​ջո​ցով ստեղ​ծա​գոր​ծա​կան կա​րո​ղութ​յուն​նե​րի զար​գաց​մանը:

գ. ՀՀ մ​շա​կույ​թի նա​խա​րա​րութ​յունում ստեղծ​ված  ՀՀ շ​նոր​հա​լի ե​րե​խա​նե​րի տե​ղե​կատ​վա​կան բան​կի հա​մալ​րու​մը միտված է ա​ռա​վել նպա​տա​կա​յին ի​րա​կա​նաց​նել շնոր​հա​լի ե​րե​խա​նե​րի և պա​տա​նի​նե​րի ստեղ​ծա​գոր​ծա​կան կա​րո​ղութ​յուն​նե​րի զար​գաց​մա​նն​ ու խթան​մա​նը նպա​տա​կաուղ​ղված ծրագ​րե​րը: 

դ. «Ե​րե​խա​նե​րի հա​տուկ ստեղ​ծա​գոր​ծա​կան կենտ​րոն» ՊՈԱԿ-ի գոր​ծու​նեութ​յան արդ​յուն​քում գի​շե​րօ​թիկ, հա​տուկ դպրոց​նե​րում իրականացվում է հաշ​ման​դամ, ծնո​ղա​զուրկ և սո​ցիա​լա​պես ա​նա​պա​հով  ե​րե​խա​նե​րի ար​վեստ​նե​րի և ար​հեստ​նե​րի ու​սու​ցում: 
ե. «Ե​րե​խա​նե​րի և պա​տա​նի​նե​րի հա​մար գի​տա​ճա​նա​չո​ղա​կան ուղևո​րութ​յուն​նե​րի կազ​մա​կեր​պում» ծրագ​րի հիմ​նա​կան նպա​տակն է նպաս​տել ե​րե​խա​նե​րի աշ​խար​հա​յաց​քի զար​գաց​մա​նը, հայ​րե​նա​սի​րա​կան դաս​տիա​րա​կութ​յա​նը, գե​ղա​գի​տա​կան ճա​շա​կի ձ​ևա​վոր​մա​նը և ազ​գա​յին ար​վես​տին ու մշա​կու​թա​յին ժա​ռան​գութ​յան հա​ղոր​դակց​մա​նը:

զ. «Մենք ենք, մեր մար​զը» ման​կա​պա​տա​նե​կան մար​զա​յին մշա​կույ​թի օ​րեր մայ​րա​քա​ղա​քում ծրագ​րի իրականացմամբ  ներկայացվում են ՀՀ բո​լոր մար​զե​րի շնոր​հա​լի ե​րե​խա​ների ստեղծագործական աշխատանքները   (համերգ, ցուցահանդես):

է. «Եր​գող Հա​յաս​տան» ման​կա​պա​տա​նե​կան երգ​չախմ​բե​րի հան​րա​պե​տա​կան մրցույթի կազմակերպումը միտված է Հայաստանի հանրապետության և Արցախի լավագույն երգչախմբերի բացահայտմանը, նրանց կատարումները հանրությանը ներկայացմանը: 
ը. Ման​կա​կան գրա​կա​նութ​յան հրա​տա​րա​կու​մը նպաս​տում է  մա​նուկ​նե​րի աշ​խար​հայաց​քի ձ​ևա​վոր​մա​նը, հայ​րե​նա​սի​րա​կան դաս​տիա​րա​կութ​յա​նը, ազ​գա​յին և հա​մա​մարդ​կա​յին ար​ժեք​նե​րի սեր​ման​մա​նը, գրա​դա​րան​նե​րի ման​կա​կան գրակա​նութ​յան հա​մալր​մա​նը: 
թ. Ման​կա​պա​տա​նե​կան թատ​րոն​նե​րի «Նռան հա​տիկ» հան​րա​պե​տա​կան փա​ռա​տո​նի անցկա​ցու​մը նպաս​տում է ման​կա​պա​տա​նե​կան թատ​րո​նի զար​գաց​մա​նը, շնոր​հա​լի ե​րե​խա​նե​րի հայտ​նա​բեր​մա​նը և ստեղ​ծա​գոր​ծա​կան գոր​ծու​նեութ​յան խթան​մա​նը:
ժ. Ման​կա​կան մուլտֆիլ​մե​րի նկա​րա​հա​նու​մը նպաս​տում է  ման​կա​կան կի​նո​յի զար​գաց​մա​նը, հայ​րե​նա​սի​րա​կան դաս​տիա​րա​կութ​յա​նը և աշ​խար​հա​յաց​քի ընդ​լայն​մա​նը, ժա​ման​ցի և հանգս​տի կազ​մա​կերպ​մա​նը:
ի. Ման​կա​պա​տա​նե​կան կի​նո​յի և ա​նի​մա​ցիա​յի փա​ռա​տո​նի իրականացումը նպաստում է  հայ​րե​նա​կան կի​նոար​տադ​րութ​յա​ն խթա​նմանը, լա​վա​գույն ֆիլ​մե​րի հե​ղի​նակ​նե​րին հայտ​նա​բե​րմանը և խրա​խու​սմանը:

Ներկա իրավիճակի համառոտ նկարագիրը
ՀՀ մ​շա​կույ​թի նա​խա​րա​րութ​յու​նը ե​րե​խա​նե​րի գե​ղար​վես​տա​կան կրթութ​յան և գե​ղա​գի​տա​կան դաս​տիա​րա​կութ​յան բնա​գա​վա​ռում միաս​նա​կան քա​ղա​քա​կա​նութ​յուն ի​րա​կա​նաց​նե​լու նպա​տա​կով ղեկավարվել է ՀՀ  կառավարության 2014  թվականի մայիսի 19-ի N  511 - Ա  որոշմամբ հաստատված Հայաստանի Հանրապե-տության կառավարության ծրագրի «2.4.5. Մշակույթը» բաժնի ուղղություններով,  ՀՀ կառավարության 2014  թվականի  մարտի 27-ի N 442-Ն  որոշմամբ  հաստատված ՀՀ 2014-2025 թթ հեռանկարային զարգացման ռազմավարական  ծրագրի, ՀՀ ​կա​ռա​վա​րութ​յան 2004թ. նո​յեմ​բե​րի 18-ի N 47 ար​ձա​նագ​րա​յին ո​րոշ​մամբ հաստատված «Գե​ղար​վես​տա​կան կրթութ​յան հա​յե​ցա​կար​գի» դրույթներով: 

  Մշակութային քաղաքականությունը ար​տա​ցո​լում է մշա​կույ​թի և ար​վես​տի բնա​գա​վա​ռում քա​ղա​քա​ցու և մար​դու` մշա​կու​թա​յին կյան​քին մաս​նակ​ցության, մշա​կու​թա​յին և  ստեղ​ծա​գոր​ծա​կան գոր​ծու​նեութ​յան  ի​րա​կա​նաց​ման, մշա​կու​թա​յին ար​ժեք​նե​րին հա​ղոր​դակցման, գե​ղար​վես​տա​կան կրթութ​յուն ստա​նա​լու և այդ կրթութ​յան ձ​ևերն ու մի​ջոց​նե​րը ընտ​րե​լու հնարավորության ի​րա​վունք​ներն ու ա​զա​տութ​յուն​նե​րը:
Անհատի զարգացմանն ուղղված ծրագրերի իրականացում

I. Մշակութային կրթության մատչելիության և որակի ապահովում

1) Գեղարվեստական կրթության մատչելիության ապահովման նպատակով ՀՀ ​կա​ռա​վա​րութ​յան 2007 թ. հոկ​տեմ​բե​րի 11-ի N 1167-Ն​ ո​րոշ​մամբ հաս​տատ​վել է «Երաժշտական և արվեստի դպրոցների ազգային  նվագարանների գծով ուսուցում ծրագիրը», որի իրականաց​ման ըն​թաց​քում բազմաթիվ դպրոց​նե​րում վե​րա​բաց​վե​ցին ազ​գա​յին նվագարաննե​րի բա​ժին​ներ: Ազ​գա​յին նվա​գա​րան​նե​րի ուս​ման վար​ձավ​ճար​նե​րի փոխհատու​ցու​մը հնա​րա​վո​րութ​յուն տվեց ա​պա​հո​վել ու​սուց​ման մատ​չե​լիութ​յու​նն ու վտանգված  շատ մասնագիտությունների դասավանդումը: ՀՀ կառավարության 2009 թ. ապրիլի 16-ի N529-Ն որոշմամբ ծրագրի շրջանակները ընդլայնվեցին` ներառելով նաև լարային և փողային նվագարանները: 

2013թ. գործընթացը համալրվեց «ՀՀ երաժշտական և արվեստի դպրոցների համար երաժշտական գործիքների շրջանառու հիմնադրամ» (2013-2014թթ համապատասխանաբար ձեռք է բերվել և շնորհալի երեխաներին տրամադրվել 73 և 102 երաժշտական գործիք) և «ՀՀ-ում շնորհալի պատանի երաժիշտ-կատարողների մասնագիտական կարողությունների զարգացում և կատարելագործում» նպատակային  ծրագրերով: 
  2) ՀՀ մշակույթի նախարարությունում 2008 թ. ստեղծ​վել է ՀՀ շ​նոր​հա​լի ե​րե​խա​նե​րի տեղեկատ​վա​կան բան​կ: Շնորհալի երեխաների ստեղծագործական կարողությունների զարգացմանն է ուղղված միջազգային մրցույթներին և փառատոների տեղեկատվական բանկերում ընդգրկված երեխաների մասնակցության աջակցության ցուցաբերումը: 

   3) Մե​թո​դա​կան աշ​խա​տանք​նե​րի կազ​մա​կերպ​ման նպա​տա​կով 2009 թ. 10 մար​զե​րում գոր​ծում են մար​զա​յին մե​թո​դա​կան կենտ​րոն​նե​ր, ո​րոնք տե​ղա​կայ​ված են այդ նպա​տա​կով ընտր​ված հե​նա​կե​տա​յին 33 դպրոց​նե​րում` յուրաքանչյուր մարզում մե​կա​կան ե​րաժշ​տա​կան, ար​վես​տի և գե​ղար​վես​տի դպրոց: Հե​նա​կե​տա​յին դպրոց​նե​րում կազ​մա​կերպ​վում են  մեթոդա​կան աշ​խա​տանք​ներ` նոր ու​սում​նա​կան պլան​նե​րի և ա​ռար​կա​յա​կան ծրագ​րե​րի ներդրման, խորհր​դատ​վական, ա​ռա​ջա​վոր փոր​ձի փո​խա​նա​կման աշխատանքներ, վարպետության և վե​րա​պատ​րաստ​ման դա​սըն​թաց​նե​ր:

  4) Մանկական գեղարվեստական գրքերի հրատարակման, գրադարանային ֆոնդերի համալրման նպատակով «Աջակցություն գրականության հրատարակ-մանը» ծրագրով իրականացվում է «Մանկական գրականություն» ենթածրագիրը: 

  5) 2008թ. միջոցներ են հատկացվում երաժշտական, արվեստի, գեղարվեստի և պարարվեստի դպրոցներում ուսումնամեթոդական աշխատանքների իրականաց-ման, ուսումնական նոր ծրագրերի, դասագրքերի, մեթոդական ձեռնարկների մշակման և հրատարակման համար: Հրատարակված գրականությունն անվճար տրամադրվում է հանրապետության բոլոր համայնքների երաժշտական և արվեստի դպրոցներին: 
II. Հանգստի և ժամանցի կազմակերպմանն ուղղված ծրագրերի իրականացում

Երեխաների հանգիստը և ժամանցը բազմաբովանդակ կազմակերպելու համար իրականացվել են`

 1) «Ե​րե​խա​նե​րի և պա​տա​նի​նե​րի հա​մար գի​տա​ճա​նա​չո​ղա​կան ուղևո​րութ​յուն​նե​րի կազ​մա​կեր​պում մայ​րա​քա​ղա​քի  և  մարզ​կենտ​րոն​նե​րի  թան​գա​րան​ներ, պատ​կե​րա-

ս​րահ​ներ, հա​մեր​գա​յին և այլ մշա​կու​թա​յին կազ​մա​կեր​պութ​յուն​ներ» ծրագ​իրը, որի հիմնական նպա​տակն է նպաս​տել ե​րե​խա​նե​րի աշ​խար​հա​յաց​քի զար​գաց​մա​նը, հայ​րե​նա​սի​րա​կան դաս​տիա​րա​կութ​յա​նը, գե​ղա​գի​տա​կան ճա​շա​կի ձ​ևա​վոր​մա​նը և ազ​գա​յին ար​վես​տին ու մշակու​թա​յին ժա​ռան​գութ​յան հա​ղոր​դակց​մա​նը: Ծրագիրը շարունակական է  և իրականացվում է 2008 թվականից:
 2) «ՀՀ ​մար​զե​րում շնոր​հա​լի ե​րե​խա​նե​րի ու պա​տա​նի​նե​րի ստեղ​ծա​գոր​ծա​կան կարողություն​նե​րի զար​գա​ցում և խթա​նում» ծրա​գիրը նպա​տա​կաուղղ​ված է ե​րաժշ​տա​կան, ար​վես​տի և գե​ղար​վես​տի դպրոց​նե​րում սո​վո​րող ե​րե​խա​նե​րի մաս​նա​գի​տա​կան կրթա​կան ծրագ​րե​րի ա​ռա​վել արդ​յու​նա​վետ ու​սուց​մա​նը, վար​պե​տութ​յան դա​սըն​թաց​նե​րի մի​ջո​ցով ստեղծագործա​կան կա​րո​ղութ​յուն​նե​րի զար​գաց​մա​նը:

 3) «Մենք ենք, մեր մար​զը» ման​կա​պա​տա​նե​կան մար​զա​յին մշա​կույ​թի օ​րեր մայրաքաղաքում» ծրագ​իրը, որն ուղղված է շնոր​հա​լի ե​րե​խա​նե​րի և պա​տա​նի​նե​րի ստեղ​ծա​գոր​ծա​կան կարո​ղութ​յուն​նե​րի զար​գացմանն ու խթան​մանը:
 4) «Դպրոցականի ֆիլհարմոնիա» ծրագիրը,  որը  նպատակաուղղված է երեխաների և պատանիների գեղագիտական դաստիարակությանը և բազմակողմանի զարգացմանը, դասական երաժշտության, ժողովրդական արվեստի, գեղանկարչության, թատրոնի հետ հաղորդակցմանը: 

5)  «Մշակութային կազմակերպություն-դպրոց» աբոնեմենտային համակարգի ներդրման ծրագրը նպատակաուղղված է դպրոցահասակ երեխաներին և սովորողներին արվեստին հաղորդակցվելու մատչելիության ապահովմանը: Երեխաների հոգևոր-մշակութային, գեղագիտական դաստիարակության նպատակային ուղղորդմանը:

  III. Պա​տա​նի ստեղ​ծա​գոր​ծող​նե​րի հա​մար հան​րա​պե​տա​կան ու մի​ջազ​գա​յին մրցույթ​նե​րի, փա​ռա​տո​նե​րի, ցու​ցա​հան​դես​նե​րի կազ​մա​կեր​պում և մաս​նակ​ցութ​յան ապահո​վում

  1) «Եր​գող Հա​յաս​տան» ման​կա​պա​տա​նե​կան երգ​չախմ​բե​րի հան​րա​պե​տա​կան մրցույ​թի նպատակն է երգչախմբային արվեստի ոլորտում պատանի ստեղծագործողների  կարողությունների զարգացումը: Մրցույթի նախ​նա​կան ընտ​րա​կան փու​լին մաս​նակ​ցում են ՀՀ մար​զե​րի (ե​րաժշ​տա​կան և հան​րակր​թա​կան դպրոց​նե​րի) ման​կա​կան երգ​չախմ​բե​րը, որտեղ լա​վա​գույ​նը ճա​նաչ​ված երգ​չախմ​բե​րը ընդգրկվում  են մայ​րա​քա​ղա​քում կազ​մա​կերպ​վող մրցույ​թի եզ​րա​փա​կիչ փու​լին: 
  2) «Վերածնունդ» պատանի երաժիշտ-կատարողների միջազգային  մրցույթ-փառատոնի (Գյումրի) նպատակն է կատարողական արվեստում պատանի երաժիշների կարողությունների զարգացումն ու խթանումը:

  3) Յուրաքանչյուր տարի իրականացվում է մանկապատանեկան ֆիլմերի միջազգային փառատոնը:

4) Մար​զե​րում մշա​կու​թա​յին կյան​քի աշ​խու​ժաց​ման, ինչ​պես նաև մայ​րա​քա​ղա​քից դե​պի մար​զեր մշա​կու​թա​յին կյան​քի ա​պա​կենտ​րո​նաց​ման նպա​տա​կով ՀՀ մ​շա​կույ​թի նա​խա​րա​րութ​յունը կազ​մա​կերպ​ում է` 

  -Մանկապատանեկան թատրոնների «Նռան հատիկ» հանրապետական փառատոնը, որի անցկա​ցու​մը  նպաստում  է  մանկապատանեկան թատ​րո​նի զար​գաց​մա​նը, շնոր​հա​լի երեխա​նե​րի հայտ​նա​բեր​մա​նը և ստեղ​ծա​գոր​ծա​կան գոր​ծու​նեութ​յան խթան​մա​նը և ավանդաբար անցկացվում է 2001 թվականից: 

  -«Թու​ման​յա​նա​կան հե​քիա​թի օր» տիկ​նի​կա​յին մի​ջազ​գա​յին թա​տե​րա​կան փա​ռա​տոն Դսեղում, որը 2005 թ. կազմակերպվում է ՀՀ Լոռու մարզի Դսեղ գյուղում: 
   5)  2008 թ. անցկացվում է «ՀՀ​ ազ​գա​յին փոք​րա​մաս​նութ​յուն​նե​րի ե​րաժշ​տա​կան փա​ռա​տո​նը»,  որ​տեղ ներ​կա​յաց​վում է  Հա​յաս​տա​նում բնակ​վող ազ​գա​յին փոք​րա​մաս​նութ​յուն​նե​րի մշա​կույ​թը, ազ​գա​յին երգն ու պա​րը(այդ թվում նաև` մանկական համույթներ): Փա​ռա​տո​նին մաս​նակ​ցում են  ՀՀ​-ում բնակ​վող 11 ազ​գա​յին միութ​յուն​նե​րի ներ​կա​յա​ցու​ցիչ​ներ: 

IV. Սո​ցիա​լա​պես ա​նա​պա​հով և հատուկ կարիքներով ե​րե​խա​նե​րին մշա​կու​թա​յին մաս​նա​գի​տա​կան ու​սուց​ման և գե​ղա​գի​տա​կան դաս​տիա​րա​կութ​յան աս​պա​րե​զում պետա​կան ա​ջակ​ցութ​յուն

1)  ՀՀ մ​շա​կույ​թի նա​խա​րա​րութ​յան ենթակայությամբ գործող «Ե​րե​խա​նե​րի հա​տուկ ստեղ​ծա​գոր​ծա​կան կենտ​րոն» ՊՈԱԿ-ի գոր​ծու​նեութ​յան արդ​յուն​քում Երևա​նի 5 և Վանաձորի 2, Սպիտակի, Գավառի, Գյումրու 5 մասնաճ​յու​ղերի գի​շե​րօ​թիկ հա​տուկ դպրոց​նե​րում հաշ​ման​դամ, ծնո​ղա​զուրկ և սո​ցիա​լա​պես ա​նա​պա​հով 614 ե​րե​խա​նե​ր ստանում են արվեստի և ար​հեստ​նե​րի անվճար ու​սու​ցում: Կենտրոնի կողմից երեխաներին անվճար տրամադրվում են նյութեր, գործիքներ, իսկ դասընթացի ավարտից հետո` վկայականներ: Կազմակերպվում են նաև համերգներ, ցուցահանդեսներ:
2) Հաշմանդամություն ունեցող, ինչպես նաև սոցիալապես անապահով կամ առանց ծնողական խնամքի մնացած երեխաների ստեղծագործական ներուժի բացահայտման ու ժամանակակից աշխարհում նրանց առավել ամբողջական ինտեգրման խթանման նպատակով իրականացվում է «Մանկապատանեկան արվեստի 1-ին միջազգային ինտեգրատիվ փառատոնը»:

 V.  Մանկական մուլտֆիլմերի  նկարահանում

  Ման​կա​կան մուլտֆիլ​մե​րի նկա​րա​հա​նու​մը նպաս​տում է ման​կա​կան կի​նո​յի զարգացմանը, հայ​րե​նա​սի​րա​կան դաս​տիա​րա​կութ​յա​նը և աշ​խար​հա​յաց​քի ընդ​լայն​մա​նը, ժա​ման​ցի և հանգս​տի կազ​մա​կերպ​մա​նը: Տարեկան պետական աջակցությամբ երեխաների համար նկարահանվում  է  4-5 մուլտֆիլմ:

Ռազմավարություն 

-Երաժշտական և արվեստի դպրոցներին պետական աջակցության ցուցաբերման  շարունակականության ապահովում.

 -Արվեստի տարբեր ոլորտներում նպատակային ծրագրերի իրականացում. 

 -Մի​ջազ​գա​յին մրցույթ​նե​րի, փա​ռա​տո​նե​րի, ցու​ցա​հան​դես​նե​րի մաս​նակ​ցութ​յան նպատակով պա​տա​նի շնորհալի ստեղ​ծա​գոր​ծող​նե​րին  պետական  աջակցության ցուցաբերման շարունակականության ապահովում. 

  -Երեխաների հատուկ ստեղծագործական կենտրոնի գործունեության ապահովում և հատուկ կարիքներ ունեցող երեխաների ինտեգրման խնդրին ուղղված նպատակային ծրագրերի մշակում.

  -Մշակութային ծրագրերի իրականացման ընթացքում հասարակական կազմակերպությունների հետ համագործակցության ապահովում
10. Արդարադատության ոլորտում 

Տարեկան ծրագրի նպատակը և  խնդիրները
1) Ծրագրի նպատակն է երեխաների համար արդարադատության մատչելիության բարելավումը: 

2) Ծրագրի խնդիրներն են

ա.  օրենքի հետ առնչվող երեխաների իրավունքների պաշտպանության ընթացակարգերի բարելավումը, 

բ.օրենսդրության փորձաքննությունը երեխաների իրավունքների պաշտպանության և արդարադատության մատչելիության տեսանկյունից, 

    գ.անչափահասների արդարադատության ոլորտում համալիր ծրագրերի իրականացումը:  

Նախատեսվում է իրականացնել  օրենսդրության, ենթաօրենսդրական ակտերի  վերլուծություն և միջազգային փորձաքննություն երեխաների իրավունքների պաշտպանության և արդարադատության մատչելիության տեսանկյունից:

Նախատեսվում է նաև արդարադատության մարմիններին առնչվող, այդ թվում՝ տուժող, վկա իրավախախտ  երեխաների վերաբերյալ հավաքագրվող տեղեկատվության գնահատում,   ցուցանիշների շտեմարանի ստեղծմանն ուղղված  գործողությունների ծրագրի մշակում ՄԱԿ-ի ուղենիշներին և ցուցանիշներին համապատասխան: Գործողությունների ծրագիրը ներառելու է տարբեր մարմինների կողմից հավաքագրվող տեղեկատվության ամփոփման և դրանց կիրառման ուղղված առաջարկություններ ոլորտում աշխատանքները բարելավելու, վիճակագրության արդյունքներին համապատասխան նոր ծրագրեր մշակելու նպատակով: 

Նախատեսվում է նաև արդարադատության ոլորտում երեխաների հետ աշխատող մասնագետների կարողությունների զարգացում:

բ. Անչափահասների արդարադատության հարցերով խորհրդի ստեղծում:

Խորհրդի նպատակն է շահագրգիռ և պատասխանատու մարմինների ներգրավմամբ անչափահասների արդարադատության ոլորտում իրականացվող և հետագա նախատեսվող ծրագրերի ռազմավարական պլանների համատեղ, միասնական մշակումը, համակարգումը և վերահսկումը դրանք առավել նպատակային, արդյունավետ և կայուն դարձնելու նպատակով: Խորհուրդը ստեղծվելու է ՀՀ արդարադատության նախարարի հրամանով, կազմված է լինելու պետական շահագրգիռ մարմիններից, երեխաների իրավունքների պաշտպանության ոլորտում աշխատող միջազգային և հասարակական կազմակերպություններից: Խորհուրդը վարելու է նիստեր և ներկայացնելու է առաջարկներ, ստեղծելու է աշխատանքային խմբեր կոնկրետ ծրագրերի հետ կապված մասնագիտական քննարկումներ կատարելու,  առաջարկություններ ներկայացնելու նպատակով: 

դ. Անչափահասների արդարադատության ռեսուրս բաժնի ստեղծում.

Միջոցառման նպատակն է արդարադատության ոլորտին առնչվող երեխաների հետ աշխատանքում մասնագիտական, սոցիալհոգեբանական, վերականգնողական,  ծրագրերի կազմումը, մշակումը, ոլորտին վերաբերող հետազոտությունների, ուսումնասիրությունների իրականացումը, մասնագիտական ձեռնարկների և ռեսուրս նյութերի պատրաստումը:  Ռեսուրս բաժինը նախատեսվում է ստեղծել ՀՀ արդարադատության նախարարության ներքո, <<Իրավախախտում կատարած անձանց վերականգնողական կենտրոն>> պետական ոչ առևտրային կազմակերպության կազմում: 

ե. Վերականգնողական կենտրոնների պահպանման և զարգացման հայեցակարգի մշակում և Հայաստանի Հանրապետության կառավարություն ներկայացում  

Հաշվի առնելով Հայաստանի հանրապետությունում դրամաշնորհային միջոցների աջակցությամբ ստեղծված և գործարկված համայնքային վերականգնողական կենտրոնների գործունեության դրական փորձը՝ գործընկեր կառույցների հետ համագործակցությամբ նախատեսվում է մշակել այդ կենտրոնների փորձի և վերականգնողական արդարադատության մոդելի պահպանման հայեցակարգ:

զ. Իրավախախտում կատարած անչափահասների գեղագիտական դաստիարակության և ուսուցման կազմակերպում
Միջոցառման շրջանակում կիրականացվի հաստատությունում, մասնավորապես՝ <<Աբովյան>> քրեակատարողական հիմնարկում գտնվող անչափահասների մշակութային կրթություն /խեցեգործություն, փայտի փորագրություն, ապակեգործություն, նկարչություն և այլն/:  Ծրագիրը ներառում է նաև հաստատություններից դուրս մշակութային ուսուցում, որին կմասնակցեն պատժից ազատված անչափահասները, դատապարտյալների կյանքի դժվարին իրավիճակում հայտնված` մասնավորապես, ռիսկի ենթակա երեխաները, ինչպես նաև  վերահսկողության և /կամ փորձաշրջանի մեջ գտնվող անչափահասները:

11. ՀՀ կառավարության առընթեր ՀՀ ոստիկանությունը երեխաների իրավունքների պաշտպանության ոլորտում իր կարեվորոգույն տեղն ունի:  Այն  լայնածավալ աշխատանքներ է իրականացնում իրավախախտումներ կատարած անչափահասների շրջանում, ինչպես նաև   նրանց նկատմամաբ կատարվող հանցագործությունների և այլ իրավախախտումների կանխարգելման և բացահայտման ուղղությամբ: 

Տարեկան ծրագրի նպատակը  և  խնդիրները
1) Ծրագրի նպատակն  է`

ա. անչափահասներին զերծ պահել հակահասարակական արարքներից, բռնություններից և նպաստել հասարակության համար պիտանի մարդ ձևավորելու խնդրում, 

բ. իրրա​վա​խախ​տում​ներ կա​տա​րած ան​չա​փա​հաս​նե​րի վերականգնողական կենտրոնների ցանցի ընդլայնումը, 

գ. անչափահաս դատապարտյալների զբաղվածության ապահովումը:

2) Ծրագրի խնդիրն է` 

ա. անչափահասների կողմից և նրանց նկատմամբ կատարվող իրավախախտումների ու հանցագործությունների նախականխումը, բացահայտումը,

 իրավունքների պարզաբանումը:

 Թեև վերջին տարիներին անչափահասների շրջանում շարունակական կանխարգելիչ աշխատանքների արձանագրված շոշափելի առաջընթացին, այնուամենայնիվ ոլորտում առկա որոշ հիմնախնդիրներ շարունակվում են մնալ օրակարգային: 

 Շարունակվում է չլուծված մնալ 12-ից 18 տարեկան իգական սեռի դժվար դաստիարակվող, շեղված վարքագծով և հատուկ դաստիարակության կարիք ունեցող անչափահասների համար ՀՀ-ում վերականգնողական կենտրոնների զարգացման  խնդիրը, չնայած կենտրոնի ստեղծման ուղղությամբ ՀՀ ԿԱ ՀՀ ոստիկանության կողմից  պատկան մարմինների ու շահագրգիռ կառույցների պատասխանատուների հետ իրականացվող  բանակցային շարունակական գործընթացի:

Նկատի ունենալով նման կենտրոնի առկայությունը այսօր արդիական է, որտեղ հնարավոր կլինի երկարատև վերականգնողական և սոցիալհոգեբանական աշխատանքներ իրականացնել իգական սեռի անչափահաս այն անձանց հետ, ովքեր հայտնվելով տարբեր կոնֆլիկտային իրավիճակներում հարազատների և ընկերների, շրջապատի հետ, հեռանում են տանից, հայտնվում այնպիսի միջավայրում ուր հնարավոր է դառնում նրանց շահագործումն ու բռնության ենթարկվելու վտանգը, անձամբ են ցուցաբերում հակահասարակական և ագրեսիվ վարքագիծ:

 Շեղված վարքագիծ դրսևորող անչափահասների համար 2006 թվականից ի վեր`  Երևան (2 կենտրոն), Վանաձոր, Գյումրի, Ալավերդի, Իջևան, Թալին, Աբովյան, Արտաշատ, Վաղարշապատ և Մեծամոր քաղաքներում գործող համայնքային վերակագնողական կենտրոնների ֆինանսավորումն իրականացվող ծրագրի ժամկետի ավարտի կապակցությամբ,  2014 թվականի սկզբից դադարեցվեց, սակայն Հանրապետության մի շարք քաղաքներում վերականգնողական կենտրոնները շարունակեցին իրենց գործունեությունը`  համագործակցելով ՀՀ ոստիկանության հետ:

 Հարկ է նշել, որ ՀՀ ոստիկանության միջնորդությամբ Սյունիքի մարզի Կապանի և Գեղարքունիքի մարզի Ճամբարակի, ինչպես նաև Կոտայքի մարզի Աբովյանի քաղաքապետարանների հովանու ներքո ներկայումս գործում են համայնքային վերականգնողական կենտրոններ:

 Ցանցը ընդլայնելու նպատակով, նախատեսվել է տեղական ինքնակառավարման մարմինների պատասխանատուների հետ քննարկումներ անցկացնել 20.01.2015թ. ՀՀ ոստիկանության պետի 07.11.2013թ. N3837-Ա հրամանով ստեղծված մուրացիկ և թափառաշրջիկ երեխաների հայտնաբերման, նրանց հետ կապված խնդիրների լուծման, միասնական աշխատանքների կազմակերպման միջգերատեսչական աշխատանքային  խմբի հերթական նիստի ընթացքում կայացված որոշմամբ  2015 թվականի ընթացքում ՀՀ մարզերում մարզպետարանների ղեկավարների հետ նախատեսված հանդիպում-քննարկումների ընթացքում: 

Միաժամանակ հիշյալ ոլորտում աշխատանքները արդյունավետ կազմակերպելու նպատակով հանդիպում քննարկումներ են անցկացվում նաև միջազգային մի շարք կազմակերպությունների հետ: 

 Անչափահասների շրջանում իրականացվող կանխարգելիչ աշխատանքների շրջանակներում  շարունակվում է վերջին տարիներին ավանդույթ դարձած «Դասը վարում է ոստիկանը» միջոցառման անցկացումը, որի ընթացքում ՀՀ ինչպես ոստիկանության բարձրաստիճան, այնպես էլ ավագ և միջին խմբի սպաների կողմից հանդիպում-զրույցներ անցկացրեցին ՀՀ տարածքում գործող շուրջ 1400 դպրոցներում:

 Միաժամանակ ՀՀ ոստիկանության աշխատակիցների կողմից, սպասարկվող վարչական տարածքներում գործող հանրակրթական դպրոցներում և ուսումնական հաստատություններում, պարբերաբար անց են կացվում զրույցներ տարբեր իրավական թեմաներով, որոնք հնարավորություն են ընձեռնում անչափահասներին իրազեկվել      Հայաստանի Հանրապետությունում գործող օրենսդրական դաշտին, զերծ մնալ այլ անձանց շահագործումից և բռնության ենթարկվելու հնարավորությունից, իմանալ իրենց իրավունքներն ու պարտականությունները: 

  ՀՀ կառաավարությանն առընթեր ոստիկանությունում կատարվող բարեփոխումների շրջանակներում ՀՀ ոստիկանության պետի 2013 թվականի փետրվարի 16-ի N464-Ա հրամանով 2013 թվականի փետրվարի 16-ին ՀՀ ոստիկանության քրեական հետախուզության գլխավոր վարչության նախկին անչափահասների կողմից կատարվող հանցագործությունների դեմ պայքարի բաժնի փոխարեն ստեղծվեց «Անչափահասների իրավունքների պաշտպանության և ընտանեկան բռնության դեմ պայքարի» վարչությունը: 

  Վերոհիշյալ աշխատանքների իրականացման շրջանակներում, անչափահասների իրավունքների պաշտպանության, նրանց կողմից կատարվող հանցագործություններն ու այլ իրավախախտումները նախականխելու, վերջիններիս իրավական գիտելիքների իմացության բարձրացման նպատակով, 2013-2014թթ ՀՀ ավագ դպրոցներոմ ներդրվեց ՀՀ ոստիկանության անչափահասների գործերով ծառայության դպրոցական տեսուչների ինստիտուտը: Այժմ հանրապետության թվով 107 ավագ դպրոցներին կցվել են թվով 62 դպրոցական տեսուչներ:

   Անչափահասների շրջանում իրականացվող կանխարգելիչ աշխատանքները շարունակվում են:

III. ԵՐԵԽԱՆԵՐԻ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ ՈԼՈՐՏՈՒՄ

2016 ԹՎԱԿԱՆԻՆ ՆԱԽԱՏԵՍՎՈՂ ՄԻՋՈՑԱՌՈՒՄՆԵՐԸ

2016 թվականի ընթացքում իրականացվելու են երեխաների իրավունքների պաշտպանության, նրանց կյանքի որակի բարելավմանն ուղղված միջոցառումներ:          Երեխաների  իրավունքների  պաշտպանության ոլորտում 2016 թվականի տարեկան ծրագրով նախատեսվող միջոցառումները բխում են երեխաների իրավունքների և շահերի պաշտպանությունից` նրանց  խնամքի, բուժման և  դաստիարակության համար նպաստավոր պայմանների ստեղծման, ֆիզիկական և մտավոր բնականոն զարգացման, հոգեբանական վերականգնման և արդյունավետ սոցիալականացման նպատակով:


